
ᐱᓇᓱᐊᖅᑕᖏᑦ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ 

ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᙳᓚᐅᖅᓯᒪᕗᑦ ᒪᓕᒃᖢᒋᑦ ᐊᕐᓇᐃᑦ ᑲᑎᒪᔨᖏᑦ ᐱᖁᔭᖓᓂ ᓄᓇᕗᒻᒥ ᐊᐃᕆᓕ 1, 1999-ᒥᓂ. ᑲᑎᒪᔩᑦ 
ᐱᔭᒃᓴᖏᑦ ᐋᖅᑭᒋᐊᕈᓐᓇᖁᓗᒍ ᓇᓕᒧᒌᓕᖅᑎᑕᐅᖃᑦᑕᕐᓂᐊᕐᒪᑕ ᐊᕐᓇᐃᑦ ᐃᓄᖕᓂᑦ ᓇᓕᒧᒌᓕᖅᑎᑕᐅᔪᓐᓇᕐᓗᑎᑦ ᐊᓯᔾᔩᓇᓱᐊᕐᓗᑎᑦ 
ᑲᔪᖏᖅᓴᐃᓂᒃᑯᑦ, ᒪᓕᒐᖅᑎᒍᑦ ᐊᒻᒪ ᐱᕙᓕᐊᔾᔪᑕᐅᓇᓱᒃᑐᓂᒃ.  

ᑲᑎᒪᔩᑦ ᑎᑭᐅᑎᓇᓱᑦᑕᖏᑦ 

ᑲᑎᒪᔨᑦ ᑐᕌᖓᖏᑦ ᐅᑯᐊᖑᕗᑦ: 

Ø ᐅᖃᐅᔾᔪᖅᓱᐃᕙᒡᓗᑎᒃ ᒥᓂᔅᑕ ᑲᒪᒋᔭᒃᓴᓕᖕᒧᑦ ᐊᕐᓇᓄᑦ ᐃᓱᒫᓗᑎᒋᔭᐅᔪᑦ ᑲᑎᒪᔨᓄᑦ
ᐃᓱᒪᒃᓴᖅᓯᐅᕈᑎᒋᑐᐃᓐᓇᕆᐊᓕᖕᓂᑦ;

Ø ᕿᒥᕐᕈᖃᑦᑕᕐᓗᒋᑦ ᐊᑐᐊᒐᑦ ᐱᖁᔭᒃᓴᐃᓪᓗ ᐊᒃᑐᐃᓯᒪᔪᑦ ᐊᕐᓇᓄᑦ ᐅᓂᒃᑳᓕᐅᖅᐸᒡᓗᑎᓪᓗ ᖃᐅᔨᔭᒥᓂ ᑐᕌᖓᔪᓂ
ᒐᕙᒪᒃᑯᑦ ᐃᖅᑲᓇᐃᔭᕐᕕᖕᒥ ᑭᒡᒐᖅᑐᖅᑕᐃᔪᓂᒡᓘᓐᓃᑦ; ᐊᒻᒪ

Ø ᑲᔪᖏᖅᓴᐃᓗᑎᒃ ᐅᖃᖃᑎᒌᖕᓂᒃᑯᑦ ᐃᓱᒪᒋᔭᐅᔪᓪᓗ ᐅᖃᐅᓯᕆᔭᐅᓗᑎᑦ ᓄᓇᓕᖕᓂ ᓄᓇᕗᒻᒥ ᐊᑲᐃᓪᓕᐅᕈᑎᑦ
ᐊᒃᑐᖅᑕᐅᓯᒪᔪᑦ ᐊᕐᓇᓂᑦ;

Ø ᐃᑲᔪᖅᑕᐅᓗᓂ ᒥᓂᔅᑕ ᓯᕗᒻᒧᐊᒃᓴᐃᓗᓂ ᐊᓯᔾᔨᖅᐸᓪᓕᖁᓗᒋᑦ ᑲᔪᖏᖅᓴᐃᓂᒃᑯᑦ ᓇᓕᒧᒌᒃᑎᑕᐅᖏᓐᓇᕐᓗᑎᑦ
ᐊᕐᓇᐃᑦ;

Ø ᑭᒃᑯᑐᐃᓐᓇᕐᓂᑦ ᖃᐅᔨᒪᑎᑦᑎᖃᑦᑕᕐᓗᑎᒃ ᐊᑲᐃᓪᓕᐅᕈᑎᑦ ᐊᒃᑐᐃᓯᒪᔪᑦ ᐊᕐᓇᓄᑦ;
Ø ᐃᒃᐱᒋᔭᖏᑦ ᓄᓇᓕᖕᓂᑦ ᓯᕗᒻᒧᒃᓴᐃᓗᑎᑦ ᐊᓯᔾᔩᓂᕐᒧᑦ ᐊᕐᓇᐃᑦ ᓇᓕᒧᒌᓕᕈᓐᓇᕐᓗᑎᒃ ᐊᓕᐊᓇᒋᔭᖃᕈᓐᓇᖁᓗᒋᑦ;
Ø ᐃᑲᔪᖅᑕᐅᑦᑎᐊᕐᓗᑎᑦ ᑲᑐᔾᔨᖃᑎᒌᑦ ᐊᒻᒪ ᐱᓕᕆᐊᖃᑎᒌᒃᑐᑦ ᑐᕌᕐᕕᐅᓇᓱᐊᕐᓗᑎᑦ ᓯᕗᒻᒧᐊᒃᓴᐃᓇᓱᐊᖅᑎᓪᓗᒋᑦ

ᓇᓕᒧᒌᒍᓐᓇᕐᓗᑎᑦ ᐊᕐᓇᐃᑦ.

ᓯᕗᓪᓕᖅᐸᐅᔾᔭᐅᓯᒪᔪᑦ 

Ø ᓂᙵᖅᑕᐅᑦᑕᐃᓕᑎᑦᑎᓂᖅ: ᑭᒡᒐᖅᑐᕐᓗᒋᑦ ᓂᖓᖅᑕᐅᑦᑕᐃᓕᑎᑦᑎᔪᑦ ᓄᓇᕗᒻᒥ. ᑕᒪᓐᓇ ᐃᓚᖃᖅᑐᖅ
ᐱᓕᕆᖃᑎᖃᕐᓂᕐᒥᑦ ᑲᑐᔾᔨᖃᑎᒋᔭᑦᑎᓐᓂᑦ ᑭᒡᒐᖅᑐᐃᓂᕐᒥᑦ ᐊᓯᔾᔨᖅᓯᓇᓱᖕᓂᕐᒥᑦ ᐱᐅᓯᕆᔭᐅᖃᑦᑕᖅᑐᓂᑦ
ᐋᓐᓂᖅᑎᖅᑕᐅᖃᑦᑕᖅᑐᑦ ᐊᕐᓇᐃᑦ ᐱᓪᓗᒋᑦ, ᐊᒻᒪ ᑭᒡᒐᖅᑐᖅᖢᒋᑦ ᐃᑲᔪᖅᑕᐅᖁᓪᓗᒋᑦ ᐋᓐᓂᖅᓱᖅᑕᐅᔪᑦ ᐊᒻᒪ
ᐋᓐᓂᖅᑎᕆᖃᑦᑕᖅᑐᖅ.

Ø ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᖕᓂᖅ: ᑭᒡᒐᖅᑐᕐᓗᒋᑦ ᐃᑲᔪᖅᓱᐃᔾᔪᑎᑦ ᐊᔪᖅᓴᓗᐊᕐᓂᖅ ᓄᖅᑲᖅᑎᓐᓇᓱᒡᓗᒍ −
ᓂᕆᔭᒃᓴᑦ ᐊᑭᖏᑦ, ᐃᖅᑲᓇᐃᔭᖅᑎᐅᓗᓂ ᐊᑭᑭᓛᖅ ᐊᑭᓕᖅᓱᖅᑕᐅᔾᔪᓯᖅ, ᐃᒡᓗᒥᒃ ᐊᑐᖅᑐᐊᕐᓂᖅ
ᐊᑭᓕᖅᓱᒐᕐᓂᖅᑐᒥᒃ

Ø ᓯᕗᓕᖅᑎᐅᓂᖅ: ᒪᑐᐃᙵᑎᑕᐅᓗᑎᒃ ᐃᑲᔪᖅᓱᕐᓗᒋᓪᓗ ᓯᕗᓕᖅᑎᑦ ᓄᓇᕗᒻᒥ ᐊᕐᓇᐃᑦ.

Ø ᐃᓕᖅᑯᓯᖅ: ᐱᒃᑯᒋᓗᒋᑦ ᐊᔾᔨᐅᙱᓐᓂᖓᓗ ᓯᕗᒻᒧᐊᒃᓴᕐᓗᒍ ᐊᔾᔨᒌᙱᑦᑐᓪᓗ ᐱᖅᑯᓯᖃᐅᖅᑐᓄᑦ ᓄᓇᕗᒻᒥᐅᑦ
ᐊᕐᓇᖏᓐᓂᑦ. ᐃᓕᖅᑯᓯᑦᑎᓐᓂᑦ ᑐᑭᓯᑎᑕᐅᕚᓪᓕᕈᑎᒃᓴᓂᒃ ᐱᓇᓱᐊᕈᔾᔨᓗᑕ ᓄᑖᓄᑦ ᐃᖅᑲᓇᐃᔭᖅᑎᓄᑦ ᓄᓇᕗᒻᒥ.

Ø ᐱᕙᓪᓕᐊᔪᓕᕆᓂᖅ:  ᐃᑲᔪᖅᑕᐅᓗᑎᑦ ᐊᕐᓇᓄᑦ ᐊᒻᒪ ᓇᖕᒥᓂᖅᓱᕐᓗᑎᑦ ᓇᓕᒧᒌᖕᓂᒃᑯᑦ ᐃᖅᑲᓇᐃᔮᓄᑦ
ᐱᕙᓪᓕᐊᓂᒃᑯᓪᓗ. ᐊᔾᔨᒌᖕᒥᑦ ᓇᓕᒧᑦᑐᓂᒃ ᐱᕕᒃᓴᖃᖅᑎᑦᑎᓂᖅ/ᐃᖅᑲᓇᐃᔮᓖᑦ ᐊᔾᔨᒌᒥᒃ ᐊᑭᓕᖅᓱᖅᑕᐅᓗᑎᒃ.

ᐊᑎᖅ ᐱᓕᕆᐊᖓᑦ ᓄᓇᓕᒃ ᐃᓱᓕᕝᕕᒃᓴᓕᒃ 
ᓯᓖᒪ ᐊᖑᔪᐊᒃ ᐊᖓᔪᖅᑳᖅ ᐃᖃᓗᐃᑦ  ᐋᒡᒌᓯ 17/17 − ᒫᑦᓯ 31/19 (ᐊᕐᕌᒍ ᓯᕗᓪᓕᖅ) 
ᕘᓇ ᓯᑐᕆᒃᓚᓐ ᑲᑎᒪᑎᑦᑎᔨᑉ ᑐᒡᓕᐊ ᑲᖏᖅᖠᓂᖅ ᐊᐃᕆᓕ 1/18 - ᔫᓂ 20/19 (ᐊᕐᕌᒍ ᑐᒡᓕᐊ) 
ᐃᓕᓴᐱ ᓚᐃᔮᓪ ᑲᑎᒪᔨ ᑕᓗᕐᔪᐊᖅ  ᓯᑎᐱᕆ 10/17 − ᒫᑦᓯ 31/20 (ᐊᕐᕌᒍ ᑐᒡᓕᐊ) 
ᑐᕇᓴ ᑐᖏᓕᒃ ᑲᑎᒪᔨ ᑲᖏᖅᖠᓂᖅ ᐋᒡᒌᓯ 3/18 - ᓄᕕᐱᕆ 19/19 (ᐊᕐᕌᒍ ᑐᒡᓕᐊ) 
ᑲᑕᐃᓯ ᐊᑕᒍᑦᑎᐊᖅ ᑲᑎᒪᔨ ᐃᒃᐱᐊᕐᔪᒃ  ᐊᒡᒌᓯ 1/16 - ᔪᓚᐃ 31/18 (ᐊᕐᕌᒍ ᓯᕗᓪᓕᖅ) 
ᐋᓐᔨ ᑰᓕ   ᑲᑎᒪᔨ ᐊᕐᕕᐊᑦ ᐋᒡᒌᓯ 17/17 − ᒫᑦᓯ 31/19 (ᐊᕐᕌᒍ ᓯᕗᓪᓕᖅ) 
ᑲᓚᐅᕋ ᐃᕚᓕᒃ  ᑲᑎᒪᔨ ᐃᖃᓗᒃᑑᑦᑎᐊᖅ ᔫᓂ 21/18 - ᔫᓂ 20/21 (ᐊᕐᕌᒍ ᓯᕗᓪᓕᖅ) 

ᑲᑎᒪᔨ ᐃᖅᑲᓇᐃᔭᖅᑎᐅᔪᖅ  

ᐱᐊᑦ ᐲᑎ, ᓯᕗᓕᖅᑎ (ᔮᓐᓄᐊᕆ 2013−ᒥᑦ ᒫᓐᓇᒧᑦ) 

ᐅᖃᐅᓯᒃᓴᑦ ᐊᖓᔪᖅᑳᒥ 

ᐊᓕᐊᓇᐃᒍᓱᒃᐳᒍᑦ ᓴᖅᑭᑦᑎᔪᓐᓇᕋᑦᑕ 2018-19-ᒥᑦ ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᒥᒃ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓂᑦ.  ᑲᑎᒪᔨᑦ 
ᐊᕐᕌᒎᔪᖅ ᐅᖃᖃᑎᒌᒃᓯᒪᖕᒪᑕ ᐊᕐᓇᐃᑦ ᐃᓚᒌᓪᓗ ᐱᔭᕆᐊᖃᖅᑕᖏᓐᓂᑦ.  

ᐊᕐᕌᒍᓕᒫᖅᓯᐅᑎᒥᒃ ᑲᑎᒪᑎᓪᓗᒋᑦ ᑲᖏᖅᖠᓂᕐᒥᑦ ᑲᑎᖃᑎᕈᓐᓇᓚᐅᖅᑐᑦ ᑲᑐᔾᔨᖃᑎᒌᓂᑦ ᑐᓴᕐᕕᒋᓪᓗᑎᒍᓪᓗ ᐱᓕᕆᐊᕆᔭᖏᓐᓂᑦ ᐊᒻᒪ 
ᐃᓱᒫᓘᑎᒋᔭᖏᓐᓂᑦ ᐃᑲᔪᕋᓱᑎᓪᓗᒋᑦ ᖃᓄᐃᖃᑦᑕᕐᒪᖔᑕ ᓄᓇᕗᒻᒥ. ᑐᓴᖃᑎᒌᓚᐅᖅᑐᑦ ᐊᒻᒪ ᐊᐱᖅᑯᑎᒃᓴᖃᓚᐅᖅᑐᑦ. ᐅᑯᐊ 
ᑲᑎᒪᖃᑎᒋᔭᐅᓚᐅᖅᑐᑦ: ᒪᐃᔭ, ᓄᓇᕗᒻᒥ ᓯᓚᑦᑐᖅᓴᕐᕕᖕᒥᐅᑦ, ᓄᓇᓕᖃᑦᑎᐊᖅᑐᓕᕆᔨᒃᑯᑦ, ᐱᕙᓪᓕᐊᔪᓕᕆᔨ ᐊᒻᒪ 
ᑲᒪᒋᔭᐅᖏᓐᓇᖅᑐᒃᑯᕕᒥᐅᑦ.  ᑐᓴᖅᑎᑕᐅᓚᐅᖅᐳᒍᑦ ᐃᓐᓇᕐᓄᑦ ᐃᓂᒃᓴᕆᔭᐅᔪᓐᓇᖅᑐᓂᒃ/ᒪᒃᑯᒃᑐᑦ ᐊᐅᓪᓚᖅᓯᒪᔪᓄᑦ ᐱᓕᕆᐊᒃᓴᓂᒃ, 
ᐊᓈᓇᒋᔭᐅᔪᓄᑦ ᓄᑕᕋᓛᕆᔭᐅᔪᓄᓪᓗ ᐱᓕᕆᐊᒃᓴᕆᔭᐅᖁᔪᑦ, ᐊᖓᔪᖅᑳᙳᕆᐅᖅᓴᔪᑦ, ᓄᑖᙳᕆᐊᖅᑕᐅᔾᔪᑎᒃᓴᑦ ᐊᕐᓇᓄᑦ ᕿᒫᕝᕕᖕᒧᑦ ᐊᒻᒪ 
ᐸᐃᕆᕕᖕᒧᑦ, ᐃᒡᓗᑖᕆᐊᖃᕐᓂᖅ ᐊᒻᒪ ᐊᖏᕐᕋᖃᙱᑦᑐᓄᑦ ᐃᓂᒃᓴᖅ.  ᑲᑎᒪᔩᑦ ᐳᓛᕆᐊᓚᐅᖅᐳᑦ ᓇᑦᑎᓕᖕᒥ ᐃᑦᑕᕐᓂᓴᖃᕐᕕᖕᒧᑦ 
ᑕᑯᓚᐅᖅᐳᓪᓗ ᐅᖅᓱᖅᑑᕐᒥ ᑕᑯᓕᒪᓇᙱᑦᑐᓂᒃ ᓴᓇᙳᐊᒃᑲᓂᒃ ᐊᒻᒪ ᐃᓕᖅᑯᓯᕐᒨᖓᔪᓂᒃ ᑕᑯᔭᒃᓴᓂᒃ. ᑕᒪᑐᒪᓂ ᐊᕐᕌᒍᒥ ᑲᑎᒪᔨᑦ 
ᐅᖃᐅᓯᖃᓚᐅᖅᐳᑦ ᐱᕚᓪᓕᖅᓯᒪᓕᕐᓂᖓᓂᒃ ᐱᐅᓯᑐᖃᒃᑯᑦ ᐊᓐᓄᕌᕆᔭᐅᕙᒃᑐᑦ/ᒥᖅᓱᒐᒃᓴᑦ, ᒪᒃᐱᖅᑕᐅᓂᖓᓂᒃ ᑲᖏᖅᖠᓂᕐᒥ ᐳᓛᕐᕕᒃ 
ᓴᓇᙳᐊᒃᑲᓂᒃ ᐃᓕᖅᑯᓯᕐᒨᖓᔪᓂᒡᓗ ᑕᑯᔭᒃᓴᓂᒃ, ᐅᖃᓕᒫᕆᐅᖅᓴᓂᕐᒧᑦ ᐱᓕᕆᐊᒃᓴᑦ ᓴᓇᙳᐊᒐᑦ ᐊᑐᕐᓗᒋᑦ ᐃᓕᓐᓂᐊᖅᑎᑦᑎᔾᔪᑎᒃᓴᑦ, 
ᒪᒃᑯᒃᑐᓄᑦ ᑲᑎᒪᕕᒡᔪᐊᕈᑎᒃᓴᑦ, ᐊᕐᓇᓄᑦ ᐅᐸᒃᑕᐅᕝᕕᒃᓴᑦ, ᐊᓯᖏᓪᓗ.  

ᑭᒡᒐᖅᑐᐃᔨᐅᑎᓪᓗᒋᑦ ᑲᑎᒪᔩᑦ ᓇᓗᓇᐃᖅᓯᓲᖑᕗᑦ ᐊᓯᔾᔨᑐᐃᓐᓇᕆᐊᓕᖕᓂᒃ ᑕᒪᐃᓐᓂᒃ ᐱᓕᕆᐊᒃᓴᕆᖃᑦᑕᖅᑕᖏᓐᓂᒃ ᐅᑭᐅᖅᑕᖅᑐᒥ. 
ᐱᒋᐊ)ᖑᓂᖓᓐᓂᒃ ᓄᓇᓕᖕᓂ, ᐃᓕᖅᑯᓯᕐᒥᑦ ᖃᐅᔨᒪᓕᖅᑎᑦᑎᓂᖅ ᐱᒻᒪᕆᐅᖕᒪᑦ ᐃᖅᑲᓇᐃᔭᖅᑎᑖᖅᑎᓪᓗᑕ ᓯᓚᑖᓂᙶᖅᑐᓂᒃ, ᐱᒻᒪᕆᐅᖕᒪᑦ 
ᑖᒃᑯᐊ ᐃᓚᒋᔭᐅᑎᒋᐊᒃᓴᖅ ᐃᓐᓇᐃᑦ/ᒪᒃᑯᒃᑐᑦ/ᐊᕐᓇᐃᑦ ᐅᖃᐅᓯᖃᓕᕌᖓᑦᑕ ᐊᓯᔾᔨᖅᐸᓪᓕᐊᓂᕐᒥᑦ, ᖃᓄᖅᑑᕈᓐᓇᕋᑦᑕ ᐋᖅᑭᒋᐊᕈᑎᒃᓴᓂᑦ 
ᐊᒻᒪ ᐱᒻᒪᕆᐊᓘᒻᒪᑦ ᑲᑐᔾᔨᓂᒃᑯᑦ ᐊᒻᒪ ᑐᑭᓯᑎᑦᑎᓂᒃᑯᑦ.  ᐃᓄᐃᑦ ᐃᑲᔪᕈᓐᓇᖅᑐᑦ ᐊᓯᔾᔨᖅᓯᓂᕐᒥᑦ ᑲᔪᓯᑎᑦᑎᔪᓐᓇᖁᓪᓗᑕ ᖃᐃᖁᔭᐅᓗᑎᑦ 
ᐃᓚᒋᔭᐅᑎᑕᐅᒃᐸᑕ ᐅᖃᖃᑎᒌᒍᑕᐅᔪᓂᑦ ᐊᒻᒪ ᐃᓚᒋᔭᐅᓗᑎᑦ ᐋᖅᑭᒍᑎᒃᓴᓕᐅᖅᑎᓪᓗᒋᑦ. 

ᑲᑎᒪᔨᑦ ᐱᓕᕆᐊᒃᓴᓂᑦ ᐱᔭᕇᓯᓯᒪᕗᑦ, ᖃᓄᐃᑉᐸᓕᐊᔪᓂ ᐊᒻᒪ ᐱᓕᕆᐊᒃᓴᑦ ᓇᓗᓇᐃᖅᓯᒪᔪᓂᒃ ᒐᕙᒪᒃᑯᑦ ᐊᖏᕈᑎᖏᓐᓂᒃ ᓄᓇᕗᑦ 
ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐊᕐᕌᒍ ᐃᓱᓕᓚᐅᖅᑐᑦ ᒫᑦᓯ 31, 2019-ᒥᑦ. ᐅᑯᐊ ᐃᓚᐅᓪᓗᑎᒃ: ᑎᓯᐱᕆ 6 − ᑲᓇᑕᒥ ᐅᓪᓗᕆᔭᐅᔪᖅ 
ᐃᖅᑲᓇᐅᒪᓐᓇᖅ ᐱᓕᕆᓂᕐᒥᒡᓗ ᐊᕐᓇᓄᑦ ᐋᓐᓂᖅᓱᖅᑕᐅᕙᒃᑐᓄᑦ, ᒫᑦᓯ 8 ᓄᓇᕐᔪᐊᕐᒥᑦ ᐊᓐᓇᓄᑦ ᐅᓪᓗᕐᒥ, ᐊᕐᓇᒧᑦ ᓯᓚᑐᔪᒧᑦ ᐊᒻᒪᓗ 
ᐊᔪᙱᑦᑐᒻᒪᕆᖕᒧᑦ ᐃᓅᓱᒃᑐᒧᑦ ᑐᓂᕐᕈᓯᐊᑦ, ᖁᓪᓖᒃᑯᑦ ᐃᑲᔫᑎᑦ ᑮᓇᐅᔭᑦ ᐃᓕᓐᓂᐊᕆᐊᖅᑐᓄᑦ. ᐅᑯᐊᓗᑦᑕᐅᖅ ᑲᑎᒪᔨᑦ ᓄᑖᓂ 
ᑲᑎᒪᔨᑖᕈᒪᓂᖏᓐᓄᑦ ᑐᓴᐅᒪᑎᑦᑎᓯᒪᕗᑦ, ᐃᓚᔭᐅᓯᒪᕗᖅ ᑐᓴᒐᒃᓴᑦ ᐃᑭᐊᖅᑭᕝᕕᖕᒥ ᐊᒻᒪ ᓴᖅᑭᑕᐅᒃᑲᓐᓂᕐᓗᑎᒃ ᑐᓴᐅᒪᖃᐅᑕᐅᑎᔾᔪᑎᑦ 
Facebook−ᑯᑦ ᐊᒻᒪ Twitter−ᑯᑦ. 

2018/19−ᒧᑦ ᑲᑎᒪᔩᑦ ᑲᒪᒋᔭᖃᓚᐅᖅᐳᑦ ᓴᖅᑭᑦᑎᓪᓗᑎᒃ ᐋᖅᑭᒃᓯᒪᐅᑎᒃᓴᓄᑦ ᐸᕐᓇᒃᑕᖏᓐᓂᒃ ᐊᒻᒪ ᐱᓕᕆᔾᔪᑎᒃᓴᓄᑦ ᐸᕐᓇᒃᑕᖏᓐᓂᒃ 
ᐊᑭᖃᓚᐅᖅᐳᓪᓗ $120,000−ᑲᓐᓂᕐᓂᒃ ᓄᓇᕗᑦ ᒐᕙᒪᒃᑯᓐᓂ ᐃᑲᔪᖅᑎᒃᓴᖅ ᐃᖅᑲᓇᐃᔭᖅᑎ 2019/20−ᒧᑦ.  

ᓄᑖᕐᒧᑦ ᐅᑭᐅᕐᒧᐊᖅᐸᓪᓕᐊᑎᓪᓗᑕ ᐱᕕᖃᖅᑎᑕᐅᔪᒪᕗᒍᑦ ᓯᕗᓕᖅᑎᑦᑎᓐᓄᑦ ᑖᒃᑯᐊ ᕿᒥᕐᕈᔪᒪᓪᓗᒋᑦ ᐊᑐᐊᒐᑦ ᐊᒻᒪ ᐱᖁᔭᒃᓴᑦ ᐊᒃᑐᐃᓯᒪᔪᑦ 
ᐊᕐᓇᓂᑦ ᓂᕕᐊᖅᓵᓂᒡᓗ ᓇᓕᒧᒌᒡᔫᒥᖃᑕᐅᖁᓪᓗᒋᑦ. ᑲᑎᒪᔩᑦ ᓴᖏᔪᒥᑦ ᐊᒃᑐᐃᓂᖃᖅᓯᒪᖕᒪᑕ ᓄᓇᓕᖕᓂᑦ ᐊᒻᒪ ᐊᕕᒃᑐᖅᓯᒪᕝᕕᒋᔭᖏᓐᓂᑦ, 
ᖃᐅᔨᒪᑎᑦᑎᖕᒪᑕ ᐊᒃᓱᕈᓐᓇᖅᑑᖃᑦᑕᖅᑐᓂᑦ ᐃᓚᒌᓐᓄᑦ ᐱᓪᓗᒋᑦ ᓂᕿᖃᐃᓐᓇᖅᑎᑦᑎᓂᕐᒧᑦ, ᐃᒡᓗᖃᓂᕐᒧᑦ, ᐃᓕᓐᓂᐊᕐᓂᕐᒧᑦ, 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪ ᐃᖅᑲᓇᐃᔭᕐᓂᕐᒧᑦ. ᖃᐅᔨᒪᓂᖏᑦ ᐊᒻᒪ ᐃᓱᒪᒋᔭᖏᑦ ᐃᑲᔪᕐᓂᐊᖅᑐᑦ ᓄᖅᑲᖅᑎᑦᑎᓂᕐᒥᑦ ᐊᔪᖅᓴᓗᐊᕐᓂᕐᒥᑦ 
ᐊᒻᒪ ᐊᖏᕐᕋᖃᙱᓐᓂᕐᒥᑦ. ᐃᓄᐃᑦ ᑕᒪᕐᒥᒃ ᐱᓕᕆᐊᒃᓴᖃᖅᐳᑦ ᓇᓕᒧᒌᒃᑎᑦᑎᓇᓱᐊᕐᓂᕐᒥ ᓄᓇᕗᒻᒥ. 

ᑲᑐᔾᔨᖃᑎᒌᖏᓐᓇᕋᓱᐊᕐᓂᖅᐳᒍᑦ ᐊᓯᖏᓪᓗ ᐱᓕᕆᖃᑎᑦᑎᓂ ᐊᒻᒪ ᐃᓄᖕᓂᑦ ᓯᕗᒻᒧᐊᒃᓴᐃᔪᒪᔪᓂ ᐊᓯᔾᔩᓂᕐᒧᑦ ᐊᒻᒪ ᓴᖏᓂᖅᑖᖁᓗᒋᑦ 
ᓄᓇᕗᒻᒥᐅᑦ. ᕿᒥᕐᕈᖃᑦᑕᖅᑐᒍᑦ ᖃᓄᖅᑑᕈᑎᒃᓴᓂᑦ ᐊᕐᓇᐃᑦ ᓂᕕᐊᖅᓵᓪᓗ ᓯᕗᓂᒃᓴᕆᐊᓂᖅᑕᖏᓐᓂᒃ ᐱᓪᓗᒍ ᓄᓇᕗᒻᒥ ᐃᓚᒋᔭᐅᖁᓪᓗᒋᑦ. 

ᑲᑎᒪᔨᑦ 

ᖃᓄᐃᓕᐅᕈᑕᐅᓚᐅᖅᑐᖅ ᐃᖃᓗᖕᓂᑦ ᐱᒋᐊᕈᑎᖃᓚᐅᖅᑐᑦ ᐸᑎᐅᔭᒥᑦ ᐃᑯᒪᑎᑦᑎᓪᓗᑎᑦ ᐃᓯᖅᑐᑦ 
ᐃᑲᔪᕆᐊᒃᑲᓐᓂᕈᒪᓪᓗᑎᑦ ᓄᖅᑲᖓᑎᑦᑎᓂᕐᒥᑦ ᐋᓐᓂᖅᑎᕆᓂᕐᒥᑦ ᐊᕐᓇᓂᑦ ᓂᕕᐊᖅᓵᓂᒡᓗ, ᑭᖑᓂᖓᒍᓪᓗ 
ᐱᓕᕆᑎᑦᑎᓪᓗᑎᒃ ᓄᓇᑦᑕ ᓱᓇᒃᑯᑖᖏᑦ ᑕᑯᔭᒐᖃᕐᕕᖕᒥ ᐃᓄᒃᓱᒃ ᕿᓚᐅᔾᔭᖅᑏᑦ ᐃᙱᖃᑕᐅᓪᓗᑎᒃ; ᓇᓕ 
ᑯᓱᒐᖅ ᐅᖃᓪᓚᒃᖢᓂ, ᓄᓇᕗᒻᒥ ᑭᒡᒐᖅᑐᖅᑎ; ᐃᓕᓴᐱ ᓯᐅᑎᐊᐱᒃ ᐅᖃᓪᓚᒃᖢᓂ, ᒥᓂᔅᑕ ᓄᓇᕗᒻᒥ ᐊᕐᓇᐃᑦ 
ᑲᑎᒪᔨᓄᑦ; ᐃᓕᓯᓪᓗᑎᒡᓗ ᐱᕈᖅᓯᐊᓂᑦ ᖁᖅᓱᖅᑕᓂᒃ ᐃᖅᑲᐅᒪᒃᓯᖅᖢᑎᒃ ᐃᓚᐃᖅᓯᒪᔪᑦ, ᐱᖃᓐᓇᕆᔭᖏᑦ 
ᐊᒻᒪ ᒫᓐᓇ ᐋᓐᓂᖅᓱᖅᑕᐅᖃᑦᑕᖅᑐᓂᒃ ᐊᓯᔾᔩᔪᒪᔪᑦ; ᓰᐱᓰᒃᑯᑦ ᑐᓂᓯᓚᐅᖅᑐᑦ ᔭᓂᕗ ᓇᒡᓕᓐᓂᖅ ᑐᓂᕐᕈᑎᒥᒃ; 
ᐊᒻᒪ ᓂᐱᖃᙱᑲᐃᓐᓇᖅᖢᑎᒃ ᐃᖅᑲᐅᒪᒃᖠᖅᖢᑎᒃ ᐊᕐᓇᐃᑦ ᓂᕕᐊᖅᓵᓪᓗ ᐃᓅᔪᓐᓃᖅᓯᒪᔪᑦ 
ᐋᓐᓂᖅᓱᖅᑕᐅᖃᑦᑕᕐᓂᑯᑦ ᓄᓇᕗᒻᒥ. ᐱᓕᕆᐊᓂᒃᑎᓪᓗᒋᑦ ᑕᒧᓗᒐᖅᑎᑕᐅᓚᐅᖅᑐᑦ. 

ᒫᑦᓯ 8, ᓄᓇᕐᔪᐊᕐᒥᐅᑦ ᐊᕐᓇᐃᑦ ᐅᓪᓗᖓ: 

ᖁᕕᐊᓲᑎᒋᓗᒍ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ ᒫᑦᓯ 8, 2018−ᒥ, ᖁᓪᓖᒃᑯᑦ ᐱᓕᕆᑎᑦᑎᓚᐅᖅᐳᑦ 
ᑲᑎᖅᓱᒐᕐᓂᒃ ᐅᑭᐅᓄᑦ ᑕᓪᓕᒪᓄᑦ ᐊᔾᔨᓕᐅᖅᑕᐅᖃᑦᑕᖅᓯᒪᔪᓂᒃ ᖁᕕᐊᓲᑕᐅᖃᑦᑕᕐᓂᑯᓂᒃ ᐊᕐᓇᐃᑦ 
ᓴᙱᓂᕆᔭᖏᓐᓂ, ᐃᓚᒌᓂᒃ, ᐃᖅᑲᓇᐃᔭᖅᑐᓂᒃ, ᓄᓇᖅᑲᑎᒌᓂᒃ ᐊᒻᒪ ᐊᓐᓄᕌᕆᔭᐅᕙᓚᐅᖅᑐᓂᒃ 
ᐊᑐᖅᑐᓂᒃ. ᑕᑯᒃᓴᐅᑎᑕᐅᓂᖏᑦ ᑖᒃᑯᐊ ᐊᔾᔨᓕᐅᖅᑕᐅᓯᒪᔪᑦ ᓄᓇᕗᒥᙶᖅᑐᑦ ᑕᑯᒃᓴᐅᑎᑕᐅᓚᐅᖅᐳᑦ 
ᓄᓇᑦᑕ ᓱᓇᒃᑯᑖᖏᑦ ᑕᑯᔭᒐᖃᕐᕕᖕᒥ ᒫᑦᓯ 8−ᒥ ᐊᐃᕆᓕ 6, 2019−ᒧᑦ. ᑕᑯᒃᓴᐅᑎᑕᐅᓂᐊᖅᑎᓪᓗᒋᑦ 
ᒪᒃᐱᖅᑕᐅᓚᐅᖅᐳᖅ ᒫᑦᓯ 9−ᒥ ᐱᕕᖃᕈᑕᐅᓪᓗᓂ ᐃᓄᖕᓄᑦ ᑕᑯᔪᓐᓇᖅᖢᑎᒃ ᐊᕐᓇᐃᑦ ᐃᓅᓯᖏᓐᓂᒃ 
ᓄᓇᕘᒥ.  ᖃᔅᓯᑲᓪᓚᑦ ᐳᓛᕆᐊᖅᑐᑦ ᐅᖃᖃᑦᑕᓚᐅᖅᐳᑦ ᑕᑯᒃᓴᐅᑎᑕᐅᔪᑦ ᐱᐅᑦᑎᐊᕐᓂᖏᓐᓂᒃ 
ᐊᓕᐊᓇᐃᒍᓱᓚᐅᖅᐳᓪᓗ ᐃᓅᖃᑎᒥᓂᒃ ᑕᑯᔪᓐᓇᓚᐅᕐᒪᑕ, ᓄᓇᖅᑲᑎᒌᓂᒃ, ᐱᐅᓯᕆᔭᐅᔪᒃᑯᑦ ᓄᓇᖓᓗ 
ᐊᕐᕌᒍᒐᓴᖕᓄᑦ.  

ᐊᕐᓇᐃᑦ ᓯᓚᑐᔪᑦ ᐊᒻᒪ ᐊᕐᓇᐃᑦ ᐊᔪᙱᑦᑎᐊᖅᑐᑦ ᑐᓐᓂᕐᕈᓯᐊᖅᑐᑦ: 

ᓯᓚᑐᔪᑦ ᐊᕐᓇᐃᑦ ᐊᒻᒪ ᐊᔪᙱᑦᑎᐊᖅᑐᑦ ᒪᒃᑯᑦᑐᑦ ᐊᕐᓇᐃᑦ ᑐᓂᕐᕈᓯᐊᖅᑐᑦ, ᑐᓂᔭᐅᖃᑦᑕᖅᓯᒪᓕᖅᑐᖅ 
ᐊᕐᕌᒍᓄᑦ ᐊᒥᓲᓕᖅᑐᓄᑦ, ᐅᐱᒍᓲᑕᐅᓪᓗᑎᒃ ᐊᕐᓇᐃᑦ ᓄᓇᖏᓐᓂᑦ ᒪᓕᒐᒃᓴᑦᑎᐊᕙᐅᓪᓗᑎᑦ, 
ᐅᖓᑎᒃᑲᓐᓂᐊᓄᑦ ᐱᓇᓱᐊᖃᑦᑕᖅᑐᑦ ᐃᑲᔪᕈᒪᓂᕐᒧᑦ ᐃᓚᒌᓂᒃ ᐊᒻᒪ ᐃᖅᑲᓇᐃᔭᖅᑎᐅᒐᓗᐊᖅᑎᓪᓗᒋᑦ 
ᐃᑲᔪᖃᑦᑕᖅᑐᑦ ᐊᑭᓕᖅᓱᖅᑕᐅᓇᑎᒃ, ᑭᒡᒐᖅᑐᐃᔨᐅᓪᓗᑎᒃ, ᐃᑲᔪᖅᑎᐅᓪᓗᑎᒃ, ᐃᓕᓐᓂᐊᕐᓂᓕᕆᓪᓗᑎᒃ, 
ᐃᓅᓯᓕᕆᓪᓗᑎᒃ ᐊᒻᒪ/ᐅᕙᓘᓐᓃᑦ ᐊᓯᒥᓂᒃ ᐸᖅᑭᑦᑎᕙᒃᖢᑎᒃ ᑭᙴᒪᒃᖠᔪᓂᒃ. 2019−ᒥ ᓯᓚᑐᔪᑦ ᐊᕐᓇᕐᒧᑦ 

ᑐᓂᔭᐅᓚᐅᖅᑐᖅ ᕉᔅᒥᐊᓕ ᓵᓐᑎ ᑲᖏᖅᖠᓂᕐᒥᐅᑕᖅ. 2019-ᒥ ᐊᔪᙱᑦᑎᐊᖅᑐᖅ ᒪᒃᑯᒃᑐᖅ ᐊᕐᓇᖅ 
ᑐᓂᔭᓚᐅᖅᑐᖅ ᑖᓴ ᑐᓗᒐᕐᓇᖅ ᐃᖃᓗᒃᑑᑦᑎᐊᕐᒥᐅᑕᖅ. ᑲᑎᒪᔨᑦ ᐊᓕᓇᐃᒍᓱᒃᐳᑦ ᖁᔭᓪᓕᓗᑎᒡᓗ ᐊᕐᓇᓄᑦ 
ᐊᒃᓱᕈᖅᖢᑎᑦ ᐱᓕᕆᖃᑦᑕᓚᐅᕐᓂᖏᓐᓄᑦ ᓄᓇᖏᓐᓂ ᐃᑲᔪᖃᑦᑕᕐᒪᑕ ᓄᓇᕘ ᓄᓇᑦᑎᐊᕙᐅᖁᓪᓗᒍ 
ᐃᓚᒌᓕᒫᓄᑦ.  

ᖁᓪᓖᑦ ᓯᕗᓕᖅᑎᐅᓂᕐᒧᑦ ᑮᓇᐅᔭᑖᕈᑎᑦ 

2013-ᒥᓂ, ᖁᓪᓖᒃᑯᑦ ᑐᓂᓯᓯᒪᕗᑦ ᖁᓪᓖᑦ ᐊᐅᓚᑦᑎᔨᐅᓂᕐᒧᑦ ᑮᓇᐅᔭᕐᒥᑦ ᒪᒃᑯᒃᑐᓄᑦ ᐊᕐᓇᓄᑦ ᓄᓇᕗᒻᒥ, 
ᐅᑭᐅᓕᖕᓂᑦ 14−ᒥ 17-ᒧᑦ, ᐃᑲᔪᖅᑕᐅᓪᓗᑎᑦ ᐊᐅᓚᑦᑎᔨᙳᕆᐅᖅᓴᕐᓂᕐᒧᑦ ᑲᑎᒪᖃᑕᐅᓗᑎᑦ ᑲᓇᑕᒥᐅᓂᑦ, 
ᐋᑐᕚᒥ. ᑖᓐᓇ ᐱᓇᓱᐊᕈᓯᐅᑉ ᓄᙳᑲᓐᓂᖓᓂ ᐊᐅᓚᑦᑎᔨᐅᓂᕐᒧᑦ ᐱᕙᓪᓕᐊᓂᕐᒧᑦ 
ᖃᐅᔨᒪᑎᑦᑎᒃᑲᓐᓂᕋᓱᖕᓂᒃᑯᑦ ᐊᒻᒪ ᓯᕗᓕᖅᑎᐅᓂᒃᑯᑦ ᐱᓇᓱᐊᓚᐅᖅᐳᑦ ᐱᓗᐊᖅᑐᒥᑦ ᐃᓚᒋᔭᐅᓚᐅᖅᑐᑦ 
ᐱᔪᒪᔭᖏᓐᓂᑦ ᒪᑯᐊᖑᒃᐸᑕ ᖃᐅᔨᓴᕐᓂᒃᑯᑦ/ᐅᓪᓗᒥ ᐊᑐᖅᑕᐅᖃᑦᑕᖅᑐᓂᑦ, ᐱᙳᐊᕐᓂᑯᑦ/ᐃᖃᐃᓕᓴᕐᓂᒃᑯᑦ, 
ᓴᓇᙳᐊᕐᓂᒃᑯᑦ/ᐃᓕᖅᑯᓯᕐᒥᑦ, ᒪᓕᒐᓕᕆᓂᕐᒧᑦ, ᐃᓅᓕᓴᕐᓂᕐᒧᑦ/ᐋᓐᓂᐊᖃᕐᓂᕐᒧᑦ, 
ᓄᓇᓕᕆᓂᕐᒧᑦ/ᐊᕙᑎᓕᕆᓂᕐᒧᑦ ᐊᓯᖏᓪᓗ. ᑖᓐᓇ ᐊᑐᐃᓐᓇᐅᑎᑦᑎᓚᐅᖅᐳᑦ ᒪᒃᑯᒃᑐᓄᑦ ᐊᕐᓇᓄᑦ 
ᑲᑎᒪᖃᑎᖃᖅᖢᑎᑦ ᒪᒃᑯᒃᑐᓂᑦ ᓇᑭᙶᕈᓘᔭᖅᑐᓂᒃ ᑲᓇᑕᒥ ᐊᒻᒪ ᓈᓚᒍᓐᓇᖅᓯᓚᐅᖅᐳᑦ ᐊᐅᓚᑦᑎᔨᒐᓚᖕᓂᑦ 
ᐊᔾᔨᒌᙱᑦᑐᓂᑦ ᐱᓕᕆᐊᓕᖕᓂᑦ. ᖁᔭᓕᔪᒪᕗᒍᑦ ᐅᑭᐅᖅᑕᖅᑐᒥᑦ ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᓄᑦ 
ᑐᓂᓯᔪᓐᓇᖅᓯᓚᐅᕐᒪᑕ $500-ᒥᑦ ᐃᑲᔫᓯᐊᓄᑦ.   

ᓂᙵᖅᑕᐅᑦᑕᐃᓕᒪᓕᕆᓂᖅ: 

ᑲᑎᒪᔨᑦ ᐱᓕᕆᐊᖃᑎᖃᖅᐸᓪᓕᐊᖏᓐᓇᖅᐳᑦ ᐊᓯᖏᓐᓂᑦ ᑲᑐᔾᔨᖃᑎᒌᖑᔪᓂᑦ ᐃᑲᔪᖅᑎᒌᓐᓂᒃᑯᑦ 
ᓂᙵᖅᑕᐅᑦᑕᐃᓕᒪᓂᕐᒧᑦ. ᑲᑎᒪᔨᑦ, ᕿᒥᕐᕈᖃᑦᑕᖅᐳᑦ ᖃᐅᔨᓴᖅᐸᒃᖢᑎᒡᓗ ᐊᒻᒪ ᑲᑎᖃᑎᖃᖅᐸᒃᖢᑎᑦ 
ᑭᒡᒐᖅᑐᐃᔪᓂ ᐱᓕᕆᐊᒃᓴᑕᖃᑐᐃᓐᓇᕆᐊᖃᖅᑎᓪᓗᒍ ᐊᒻᒪ ᓄᓇᕗᒻᒥ ᖃᓄᐃᑦᑐᖃᖅᑎᓪᓗᒍ 
ᓂᙵᖅᑕᐅᑦᑕᐃᓕᒪᓕᔪᓕᕆᑎᓪᓗᒋᑦ. ᑲᑎᒪᔨᑦ ᐊᑕᓯᒪᔪᑦ ᐃᑭᐊᖅᑭᕕᐊ ᑐᓴᒐᒃᓴᓪᓗ ᑐᓴᐅᒪᖃᑦᑕᐅᑎᔾᔪᑎᑦ 
ᐃᑲᔫᑎᐅᓇᓱᐊᖅᑐᑦ ᓂᙵᖅᑕᐅᖃᑦᑕᖁᔪᓐᓃᕐᓗᑎᑦ.  ᐃᓕᓐᓂᐊᕐᓂᓕᕆᓂᕐᒥᑦ ᐃᑲᔪᖅᓱᐃᓂᕐᒧᑦ 
ᐱᕈᖅᐸᓪᓕᐊᑎᑦᑎᓂᕐᒥᑦ ᓴᙱᓂᖅᑖᖅᐸᓪᓕᐊᓂᕐᒧᑦ, ᖃᓄᐃᙱᑦᑎᐊᕋᓱᖕᓂᕐᒧᑦ, ᓇᒻᒥᓂᖅᓱᕈᓐᓇᖅᓯᓗᑎᑦ 
ᒪᒃᑯᑦᑐᑦ ᐊᕐᓇᐃᑦ ᑕᕘᓇ ᖁᓪᓖᑦ ᓯᕗᓕᖅᑎᐅᓂᕐᒧᑦ ᐃᑲᔫᑎᑦ ᑮᓇᐅᔭᑦ ᐃᓕᓐᓂᐊᕆᐊᖅᑐᓄᑦ 
ᑐᓂᔭᐅᖃᑦᑕᖅᑐᑦ ᐃᑲᔪᕈᑎᒋᖃᑦᑕᖅᑕᑦᑕ ᐃᓚᖓ ᒪᒃᑯᑦᑐᓄᑦ ᐊᕐᓇᓄᑦ ᐃᑲᔪᕈᒪᓪᓗᑎᒍᑦ ᖃᓄᑐᐃᓐᓇᖅ 
ᐱᕕᖃᖅᑎᑕᐅᓂᕐᒥᓂᒃ ᐊᒻᒪ ᓂᕈᐊᕈᓐᓇᕐᓂᕐᒥᒃ ᓯᕗᓂᒃᓴᒥᓄᒃ ᐋᓐᓂᖅᑎᕆᓂᖅᑕᖃᙱᓪᓗᓂ. ᑭᓯᐊᓂᓕ 
ᕿᒫᕝᕕᒃᑕᖃᑦᑎᐊᖅᑎᓐᓇᒍ ᐊᒻᒪ ᐃᒡᓗᒃᓴᖅᑕᖃᑦᑎᐊᖅᑎᓐᓇᒍ ᐊᕐᓇᓄᑦ ᕿᒫᔪᓐᓇᖃᑦᑕᙱᒻᒪᑕ ᐊᒥᓱᑦ 
ᐋᓐᓂᖅᑎᖅᑕᐅᓯᒪᔪᑦ. ᐊᔪᖅᓴᕐᓂᖅ, ᐃᓕᓐᓂᐊᑦᑎᐊᙱᓐᓂᖅ, ᐃᒡᓗᑭᓴᕐᓂᖅ ᐅᕝᕙᓘᓐᓃᑦ 
ᐃᓄᒋᐊᓗᐊᖃᑦᑕᕐᓂᖅ, ᐃᖅᑲᓇᐃᔭᖅᑐᖃᙱᓗᐊᕐᓂᖅ, ᐃᓅᓯᓕᕆᔭᐅᔭᕆᐊᖃᕐᓂᖅ, ᐱᓂᕐᓗᒃᑕᐅᖃᑦᑕᕐᓂᖅ 
ᐃᓚᒋᔭᐅᕗᖅ ᓂᙵᖅᑕᐅᖃᑦᑕᕐᓂᑦ ᐊᒻᒪ ᓄᖅᑲᐅᑎᔭᐅᕙᓪᓕᐊᖃᑦᑕᙱᑉᐳᖅ.  

ᑕᒪᑐᒪᓂ ᐊᕐᕌᒍᒥ ᑲᑎᒪᔩᑦ ᐊᑎᓕᐅᖅᑎᑦᑎᑲᑕᓚᐅᖅᐳᑦ ᐊᖅᑯᑎᒋᔭᐅᓪᓗᓂ Change.org 
ᑐᒃᓯᕋᐅᑎᖃᖅᖢᑎᒃ ᐊᖅᓵᖅᑕᐅᖁᓪᓗᒍ ᑯᐃᑉ ᑭᒡᒐᖅᑐᐃᔨᖓᓐᓄᑦ ᑐᓐᓂᖅᑯᓯᐊᓚᐅᖅᑐᖅ ᐊᐃᓴᑭ ᕼᐊᐅᓕ 
ᐃᒡᓗᓕᖕᒥᐅᑕᖅ.  ᐊᓕᐊᓇᐃᒍᓱᒃᐳᒍᑦ ᑐᓴᖅᑎᑦᑎᔪᓐᓇᕋᑦᑕ ᐊᖅᓵᖅᑖᐅᕌᓂᓚᐅᖅᓯᒪᓂᖓᓂᒃ.   

ᑲᑐᔾᔨᖃᑎᒌᑦ ᐊᕐᓇᐃᑦ ᐃᓕᓴᕆᔭᐅᓯᒪᔪᑦ ᑲᑎᒪᔨᖏᑦ ᐅᖃᐅᔾᔪᐃᔨᓪᓗ 

ᐊᕐᓇᐃᑦ ᑲᑎᒪᔨᖏᑦ ᐊᒻᒪ ᐅᖃᐅᔾᔪᐃᔨᑦ ᑲᓇᑕᓕᒫᒥ ᑲᑎᓚᐅᖅᐳᑦ ᕼᐋᓕᕚᒃᔅ−ᒥ, ᔫᓂ 5-6, 2018-ᒥ, 
ᐅᖃᐅᓯᖃᕈᒪᓪᓗᑎᒃ ᐊᒃᓱᕈᕐᓇᖅᑐᓂᒃ ᐱᕕᒃᓴᕆᔭᐅᔪᓐᓇᖅᑐᓂᒡᓗ ᐊᑐᐃᓐᓇᐅᔪᓂ ᐊᕐᓇᓄᑦ ᑲᓇᑕᒥ.  
ᐊᖓᔪᖅᑳᖅ, ᓯᓖᒪ ᐊᖑᔪᐊᖅ ᑲᑎᒪᖃᑕᐅᓚᐅᖅᐳᖅ ᐃᓚᐅᔪᖃᖅᐸᒃᖢᓂ ᖃᐃᖁᔭᐅᓯᒪᔪᓂᒃ 

ᐅᖃᓪᓚᒋᐊᖅᑐᖅᑐᓂᒃ: ᓅᕙ ᓯᑰᓯᐊ ᓂᖓᖅᑕᐅᕙᒃᑐᑦ ᐃᖅᑲᖅᑐᖅᑕᐅᔾᔪᑎᒃᑯᑦ, NS ᖁᓄᔪᕐᓂᐊᖅᑕᐅᓲᓂᒃ 
ᓄᖅᑲᖅᑎᑦᑎᓇᓱᒃᑐᑦ, ᐊᒻᒪ ᖃᐅᔨᓇᓱᒃᖢᑎᒃ ᑲᑐᔾᔨᖃᑎᒌᒡᓗᑎᒃ ᐱᓕᕆᔾᔪᓯᕐᓂᒃ ᐊᕐᓇᐃᑦ ᐊᖑᑎᑦ 
ᐊᔾᔨᒌᒃᑎᑕᐅᓗᑎᒃ ᓇᖕᒥᓂᖃᖅᑎᓄᓪᓗ ᐱᓕᕆᐊᖑᔪᒃᓴᓂᒃ, ᑭᖑᓂᐊᒍᓪᓗ ᐱᓕᕆᐊᖑᓗᑎᒃ 
ᐱᓕᕆᐊᖑᖃᑦᑕᖅᓯᒪᔪᑦ ᑲᑐᔾᔨᖃᑎᒌᓂᒃ ᐊᒻᒪ ᐋᖅᑭᒃᓯᒪᐅᑎᒃᓴᓄᑦ ᐸᕐᓇᐅᑎᓂᒃ. ᐅᓐᓄᒃᑯᑦ 
ᐅᓐᓄᒍᒻᒥᑕᓚᐅᖅᐳᑦ ᓄᕙ ᓯᑰᓯᐊ ᒥᓂᔅᑕᖓ ᓂᕆᖃᑎᒋᔭᐅᓪᓗᓂ ᐊᕐᓇᐃᑦ ᑲᑎᒪᔨᓄᑦ 
ᒪᑐᕙᓪᓕᐊᓕᖅᑎᓪᓗᒍᓗ ᓴᓇᙳᐊᒐᖃᕐᕕᖕᒥ ᓄᕙ ᓯᑰᓯᐊᒥ.  ᑖᒃᑯᐊ ᐊᕐᕌᒍᑕᒫᑦ ᑲᑎᒪᓂᐅᖃᑦᑕᖅᑐᑦ 
ᖃᐅᔨᒪᓂᖅᓴᐅᓕᖁᓗᒋᑦ ᑕᑯᓇᒡᓗᑎᒡᓗ ᑖᒃᑯᐊ ᐊᑲᐃᓪᓕᐅᕈᑎᑦ ᑲᒪᒋᔭᐅᔪᓐᓇᕐᒪᖔᑕ ᐊᕐᓇᓄᑦ 
ᐅᖃᐅᓯᐅᖃᑦᑕᖅᑐᑦ ᓇᓂᓕᒫᖅ ᑲᓇᑕᒥ.  

ᐱᓕᕆᖃᑎᒌᖕᓂᒃᑯᑦ/ᑲᑐᔾᔨᖃᑎᒌᓂᒃᑯᑦ/ᐊᓯᖏᓪᓗ ᐱᓕᕆᐊᒃᓴᑦ: 

ᖁᓪᓖᑦ ᐱᓕᕆᖃᑎᖃᖃᑦᑕᖅᐳᑦ ᑲᑐᔾᔨᖃᑎᒌᓂ ᐊᑲᐅᓯᔾᔫᒥᔪᓇᖁᓗᒍ ᐋᓐᓂᐊᖃᕐᓇᙱᑦᑐᓕᕆᓂᖅ, ᐱᕙᓪᓕᐊᔾᔪᑎᒃᓴᑦ, 
ᒪᓕᒐᓕᕆᓂᖅ, ᐃᓕᓐᓂᐊᖅᑐᓕᕆᓂᖅ, ᑐᓴᐅᒪᖃᑦᑕᐅᑎᓂᖅ ᐊᒻᒪ ᐃᓕᖅᑯᓯᓕᕆᓂᖅ ᐊᕐᓇᓄᑦ ᒪᒃᑯᒃᑐᓄᓪᓗ ᓄᓇᕗᒻᒥ ᐊᒻᒪ 
ᑲᑎᖃᑎᒌᒃᐸᒃᖢᑎᑦ ᑖᒃᑯᐊ ᐃᓱᒫᓗᑎᑦ ᐱᓪᓗᒋᑦ ᐊᓯᖏᓪᓗ ᑲᑐᔾᔨᖃᑎᒌᑦ.  

ᐅᖃᓗᒡᕕᐅᖃᑦᑕᓚᐅᕐᒥᔪᒍᑦ ᐊᒻᒪ ᑎᑎᕋᕐᕕᐅᕙᒃᖢᑕ ᖃᕆᓴᐅᔭᒃᑯᑦ ᑲᑐᔾᔨᖃᑎᒌᓂᒃ ᐊᔾᔨᒌᙱᑦᑐᓂᒃ ᐅᖃᖃᑎᖃᕈᒪᔪᓂᒃ 
ᐊᕐᓇᐃᑦ ᐃᓱᒪᒋᔭᖏᑦ ᖃᓄᑐᐃᓐᓇᖅ ᐊᔾᔨᒌᙱᑦᑐᑦ ᓲᕐᓗ ᐊᕙᑎᓕᕆᓂᖅ, ᓯᓚᑉ ᐅᖅᑰᓯᕙᓪᓕᐊᓂᖓ, ᒐᕙᒪᓕᕆᓂᖅ, 
ᐋᓐᓂᐊᖃᕐᓇᙱᑦᑐᓕᕆᓂᖅ, ᐃᓕᓐᓂᐊᕐᓂᓕᕆᓂᖅ, ᐊᖑᑏᑦ ᐱᔭᕆᐊᓕᖏᓐᓂᓪᓗ, ᐊᓯᖏᓪᓗ. ᐊᐱᕆᔭᐅᕗᒍᑦ 
ᕿᒥᕐᕈᖁᔭᐅᓪᓗᑕ ᑎᑎᖅᑲᓂ, ᐅᓂᒃᑳᓕᐊᓂ, ᐱᕙᒌᔭᖅᑕᐅᓯᒪᔪᓂ, ᓇᖕᒥᓂᖅ ᐃᓚᒋᐅᔪᓂᑦ ᑮᓇᐅᔭᕐᓂᑦ, ᐊᑐᐊᒐᓕᕆᔪᓂ 
ᐸᐃᑉᐹᓂ, ᖃᕋᓴᐅᔭᒃᑯᑦ ᐋᖅᑭᒋᐊᕈᑎᓂ, ᖃᐅᔨᓴᖅᑕᐅᔪᓂ, ᑎᑎᖅᑲᓂ ᑎᑎᕋᖃᑦᑕᕐᓗᑕ ᐃᑲᔪᖅᑐᐃᔪᓂ, ᐊᓯᖏᓐᓂᓪᓗ. 
ᐊᐱᕆᔭᐅᓚᐅᕐᒥᔪᒍᑦ ᒪᕐᕉᖕᓄᑦ ᑕᖅᑮᖕᓄᑦ ᐱᓕᕆᐊᖑᓂᑯᓂᒃ ᖃᐅᔨᓴᖁᔭᐅᓪᓗᑕ ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓂ.  

ᐃᓚᒋᔭᐅᓪᓗᓂ ᐱᓕᕆᐊᒃᓴᓕᕆᔨᒃᑯᑦ ᐊᒡᓚᕝᕕᓕᕆᔨᖓᓐᓄᑦ ᑲᑐᔾᔨᖃᑎᒌᑦ ᐱᕐᔪᐊᖑᙱᑦᑑᒐᓗᐊᑦ ᐃᑲᔪᖅᓱᐃᕙᓪᓕᐊᑐᐃᓐᓇᕐᓂᐊᕐᒪᑕ 
ᓄᓇᕗᒻᒥ ᐊᕐᓇᓄᑦ ᓂᕕᐊᖅᓵᓄᓪᓗ. 

ᖁᓪᓖᑦ ᓄᓇᕗᑦ

ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ
ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ

ᒫᑦᓯ 31, 2019 

ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ
ᓇᓗᓇᐃᖅᓯᒪᔪᑦ
ᒫᑦᓯ 31, 2019 

ᒪᒃᐱᖅᑐᒐᖅ

ᓇᖕᒥᓂᖅᓱᖅᑐᑦ ᓈᓴᐃᔨᒻᒪᕇᑦ ᐅᓂᒃᑳᖓᑦ 1 - 2 

ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ

ᑮᓇᐅᔭᖁᑎᖏᑦ ᖃᓄᐃᓕᕐᒪᖔᑕ ᑎᑎᕋᖅᓯᒪᔪᑦ 3 

ᐊᐅᓚᔾᔪᑎᑦ ᐊᒻᒪ ᓄᐊᓯᒪᔪᑦ ᐊᒥᐊᒃᑯᑦ ᑎᑎᕋᖅᓯᒪᔪᑦ 4 

ᐅᓂᒃᑳᓕᐊᖅ ᐊᓯᔾᔨᖅᓯᒪᔪᑦ ᐊᒥᐊᒃᑯᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ 5 

ᐅᓂᒃᑳᓕᐊᑦ ᑮᓇᐅᔭᑦ ᐃᖏᕐᕋᓂᖓ 6 

ᑎᑎᕋᖅᓯᒪᔪᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ 7 - 8 

LESTER LANDAU 
Chartered Professional Accountants

Iqaluit 
PO Box 20, Iqaluit, NU, X0A 0H0 

Tel: 867.979.6603    Fax: 867.979.6493 

Rankin Inlet 
PO Box 147, Rankin Inlet, NU, X0C 0G0 

Tel: 867.645.2817    Fax: 867.645.2483 

ᓚᔅᑐ    ᓛᓐᑕᐅ    
ᑮᓇᐅᔭᓕᕆᓂᕐᒧᑦ ᖃᐅᔨᓴᕐᑏᑦ

ᐃᖃᓗᐃᑦ
ᑎᑎᖃᒃᑯᕕᒃ 20, ᐃᖃᓗᐃᑦ, ᓄᓇᕗᑦ, X0A 0H0 

ᐅᖃᓘᑎ: 867.979.6603 ᓱᑲᔪᒃᑯᑦ: 867.979.6493 

ᑲᖏᕐᒃᖠᓂᕐᒃ
ᑎᑎᖃᒃᑯᕕᒃ 147, ᑲᖏᕐᒃᖠᓂᕐᒃ, ᓄᓇᕗᑦ, X0C 0G0 

ᐅᖃᓘᑎ: 867.645.2817 ᓱᑲᔪᒃᑯᑦ: 867.645.2483 

ᓇᖕᒥᓂᖅᓱᖅᑐᑦ ᓈᓴᐃᔨᒻᒪᕇᑦ ᐅᓂᒃᑳᖓᑦ

ᓂᕈᐊᒐᒃᓴᙳᖅᑎᑦᑎᓂᖅ ᑲᑎᒪᔨᒃᓴᒥᑦ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ 

ᑮᓇᐅᔭᖃᐅᑏᑦ ᐊᒻᒪ ᑮᓇᐅᔭᓕᕆᔾᔪᑏᑦ ᐅᓂᒃᑳᑦ

ᐃᓱᒪᒋᔭᕗᑦ
ᑮᓇᐅᔭᑦ ᑕᒻᒪᖅᓯᒪᔪᖅᓯᐅᓚᐅᕋᑦᑎᒍᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖏᑦ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ, ᐅᓂᒃᑳᖃᖅᖢᑎᑦ 

ᖃᓄᐃᓕᕐᓂᖏᑦ ᑮᓇᐅᔭᑦ ᑕᐃᒪᙵᓂ ᒫᑦᓯ 31, 2019−ᒥ, ᐅᓂᒃᑳᓕᐊᖏᓪᓗ ᐊᐅᓚᑕᐅᔪᑦ ᐊᒻᒪ ᓄᐊᑕᐅᓯᒪᔪᑦ ᐊᒥᐊᒃᑯᑦ, 

ᐊᓯᔾᔨᖅᑐᑦ ᐲᔭᐃᕝᕕᐅᓚᐅᖅᑎᓐᓇᒋᑦ ᑮᓇᐅᔭᑦ ᐱᖁᑎᓄᑦ ᐊᒻᒪ ᑮᓇᐅᔭᑦ ᐃᖏᕐᕋᓂᖓ ᐅᑭᐅᑉ ᐃᓱᐊᓂ ᓇᐃᓈᖅᓯᒪᔪᓪᓗ 

ᑮᓇᐅᔭᓕᕆᓂᕐᒧᑦ ᐊᑐᐊᒐᑦ ᐊᓯᖏᓪᓗ ᓇᓗᓇᐃᖅᓯᒪᔪᑦ. 

ᐃᓱᒪᒋᔭᕗᑦ, ᑖᒃᑯᐊ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ ᓈᒻᒪᒃᑲᓗᐊᕐᒪᖔᑕ, ᐃᓗᓕᖏᓐᓃᑦᑐᓕᒫᑦ ᐱᓪᓗᒋᑦ, ᖃᓄᐃᓕᕐᓂᖓ 

ᑮᓇᐅᔭᓕᕆᓂᕐᒨᖓᔪᑦ ᑲᑎᒪᔨᖏᑦ ᑕᐃᑲᙵᓂ ᒫᑦᓯ 31, 2019−ᒥ ᑮᓇᐅᔭᐃᓪᓗ ᐊᑐᖅᑕᐅᖃᑦᑕᖏᓐᓂᑦ ᐊᒻᒪ ᐃᖏᕋᓂᖏᓪᓗ ᐅᑭᐅᑉ 

ᐃᓱᐊᓂ ᒪᓕᒡᓗᒍ ᑲᓇᑕᒥᐅᑦ ᓇᖕᒥᓂᖃᖅᑎᓄᑦ ᑮᓇᐅᔭᓕᕆᔾᔪᑕᐅᖃᑦᑕᖅᑐᑦ. 

ᐃᓱᒪᒋᔭᑦᑕ ᑐᙵᕕᖏᑦ
ᑕᒻᒪᖅᓯᒪᔪᖅᓯᐅᓚᐅᖅᑐᒍᑦ ᑲᓇᑕᒥ ᐊᖏᖅᑕᐅᓯᒪᔪᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᒪᓕᒐᐃᑦ ᒪᓕᒃᖢᒋᑦ. ᐱᓕᕆᐊᒃᓴᕗᑦ ᑖᒃᑯᑎᒎᓇᖅ 

ᒪᓕᒐᖅᑎᒍᑦ ᓇᓗᓇᐃᖅᑕᐅᓗᐊᒃᑲᓐᓂᖅᓯᒪᔪᑦ ᑕᒻᒪᖅᓯᒪᔪᖅᓯᐅᖅᑎᑉ− ᑲᒪᒋᔭᒃᓴᖏᓐᓂᒃ ᑮᓇᐅᔭᑦ ᐅᓂᒃᑲᐅᓯᑦ ᑕᒻᒪᖅᓯᒪᔪᖅᓯᐅᖅᑕᐅᔪᑦ 

ᐅᓂᒃᑳᑦᑎᓐᓂ. ᐃᒻᒥᒃᑰᖅᑐᒍᑦ ᑲᑎᒪᔨᐅᓪᓗᑕ ᒪᓕᒃᖢᒍ ᐱᓇᓱᐊᑦᑎᐊᕐᓂᕐᒧᑦ ᐱᔭᐅᔭᕆᐊᓕᖕᓂᒃ ᐊᒃᑐᐊᓂᓕᖕᓄᑦ 

ᑕᒻᒪᖅᓯᒪᔪᖅᓯᐅᖅᐸᒃᑕᑦᑎᓐᓄᑦ ᑮᓇᐅᔭᑦ ᐅᓂᒃᑳᓄᑦ ᑲᓇᑕᒥ, ᐱᓕᕆᖃᑦᑕᖅᓯᒪᓪᓗᑕᓗ ᐊᓯᖏᑦ ᐱᓇᓱᐊᑦᑎᐊᕐᓂᕐᒧᑦ ᑲᒪᒋᔭᒃᓴᑦ 

ᒪᓕᒃᖢᒋᑦ ᑖᒃᑯᐊ ᐱᔭᐅᔭᕆᐊᓕᑦ. ᐃᓱᒪᒋᔭᑦᑎᓐᓂ ᐅᒃᐱᕆᕙᕗᑦ ᓈᓴᐃᔨᒻᒪᕆᐅᑉ ᓇᓗᓇᐃᑦᑎᐊᖅᑕᖓᑦ.    

ᑲᒪᒋᔭᒃᓴᕆᔭᐅᔪᑦ ᐊᐅᓚᑦᑎᔨᒃᑯᓐᓄᑦ ᑕᐃᒃᑯᓄᖓᓗ ᑲᒪᒋᔭᒃᓴᖃᖅᑎᑕᐅᔪᓄᑦ ᐊᐅᓚᑦᑎᔨᐅᓂᕐᒧᑦ ᑮᓇᐅᔭᑦ ᐅᓂᒃᑳᓕᐊᓄᑦ
ᐊᐅᓚᑦᑎᔨ ᐱᔭᒃᓴᖃᖅᐳᖅ ᐱᕙᒌᔭᐃᓗᓂ ᐊᒻᒪ ᓈᒻᒪᒃᑐᒥᑦ ᓴᖅᑭᑎᑦᑎᕙᒡᓗᓂ ᑖᒃᑯᓂᖓ ᑮᓇᐅᔭᓕᓂᕐᒧᑦ ᐅᓂᒃᑳᖏᓐᓂ ᒪᓕᒡᓗᒍ 

ᑲᓇᑕᒥᑦ ᓇᖕᒥᓂᖃᑎᓄᑦ ᑮᓇᐅᔭᓕᕆᔾᔪᑕᐅᖃᑦᑕᖅᑐᓂ ᐊᒻᒪ ᐃᓗᐊᓂ ᐊᐅᓚᑕᐅᔪᑦ ᐊᐅᓚᑦᑎᔨᐅᑉ ᐱᕙᒌᔭᕆᐊᖃᓪᓚᕆᒃᑐᓂ 

ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖓᓂ ᐱᖁᑎᓂ ᐅᓂᒃᑳᖅᑕᐅᑦᑎᐊᙱᑦᑐᓂ, ᓴᒡᓗᓂᐅᒍᓂ ᐅᕝᕙᓘᓐᓃᑦ ᑕᒻᒪᖅᑐᖃᕐᓂᕈᓂ. 

ᐱᕙᒌᔭᕐᓗᒋᑦ ᑮᓇᐅᔭᑦ ᐅᓂᒃᑳᖏᑦ, ᐊᐅᓚᑦᑎᔨᑦ ᑲᒪᒋᔭᒃᓴᖃᖅᐳᑦ ᖃᐅᔨᓴᕆᐊᖃᖅᐸᒃᖢᑎᒃ ᑲᑎᒪᔨᓂᒃ ᐱᔪᓐᓇᕐᓂᕆᔭᐅᔪᓂᒃ 
ᐱᓕᕆᐊᖑᐃᓐᓇᕐᓗᑎᒡᓗ ᐃᓱᒫᓘᑕᐅᕙᓪᓕᐊᑐᐃᓐᓇᖃᑦᑕᖅᑐᑦ, ᓴᖅᑭᑕᐅᓗᑎᒃ, ᐱᔭᕆᐊᖃᕐᓂᖓ ᒪᓕᒡᓗᒍ, ᐱᔾᔪᑎᑦ ᐊᒃᑐᐊᓂᓖᑦ 

ᐃᓱᒫᓘᑕᐅᖏᓐᓇᖅᑐᓄᑦ ᐊᑐᕐᓗᒋᓪᓗ ᐃᓱᒫᓘᑕᐅᖏᓐᓇᖅᑐᑦ ᑐᙵᕕᖏᑦ ᑮᓇᐅᔭᓕᕆᓂᕐᒧᑦ ᑭᓯᐊᓂ ᐊᐅᓚᑦᑎᔨᓂᒃ 
ᐊᑭᓕᐅᑕᐅᔪᒪᓗᑎᒃ ᑲᑎᒪᔨᓄᑦ ᐅᕝᕙᓘᓐᓃᑦ ᐊᐅᓚᑦᑎᓂᕆᔭᐅᔪᖅ ᓄᖅᑲᖅᑎᑕᐅᓗᓂ, ᐅᕝᕙᓘᓐᓃᑦ ᐱᕕᖃᙱᓪᓗᑎᒃ ᑭᓯᐊᓂ 

ᓄᖅᑲᖅᑎᑕᐅᑐᐃᓐᓇᕐᓗᓂ. 

ᑕᐃᒃᑯᐊ ᐊᐅᓚᑦᑎᔨᐅᑎᑕᐅᔪᑦ ᑲᒪᒋᔭᒃᓴᖃᖅᐳᑦ ᑲᑎᒪᔨᓄᑦ ᑮᓇᐅᔭᓕᕆᔾᔪᑎᑦ ᐅᓂᒃᑳᑦ ᐊᐅᓚᓂᕆᔭᖏᓐᓂᒃ. 

ᑕᒻᒪᖅᓯᒪᔪᖅᓯᐅᖅᑎᑦ ᑲᒪᒋᔭᒃᓴᖃᖅᐳᑦ ᑕᒻᒪᖅᓯᒪᔪᖅᓯᐅᕆᐊᖃᖅᖢᑎᒃ ᑮᓇᐅᔭᓂᒃ ᐅᓂᒃᑳᖅᓯᒪᔪᓂᒃ
ᑐᕋᒐᖃᖅᐳᒍᑦ ᓈᒻᒪᒃᑐᓂᒃ ᐅᖃᐅᔾᔪᖅᓱᖅᑕᐅᕙᒡᓗᑕ ᑮᓇᐅᔭᑦ ᐅᓂᒃᑳᑦ ᐊᑕᖏᕐᓗᒋᑦ ᑕᒻᒪᖅᑕᖅᓯᒪᙱᓪᓗᑎᒃ, ᐱᔾᔪᑎᖃᕐᒪᖔᑕᓗ 

ᐱᕋᔭᒃᑕᐅᓂᕐᒧᑦ ᐅᕝᕙᓘᓐᓃᑦ ᑕᒻᒪᖅᑕᐅᖕᒪᖔᑕ, ᑐᓐᓂᖅᑯᑕᐅᓗᑎᒡᓗ ᑕᒻᒪᖅᓯᒪᔪᖅᓯᐅᖅᑎᑉ ᐅᓂᒃᑳᖏᑦ ᐃᓱᒪᒋᔭᕗᑦ 

ᐃᓚᓕᐅᑎᓯᒪᓗᒋᑦ. ᓈᒻᒪᒃᑐᑦ ᐅᖃᐅᔾᔪᖅᓱᖅᑕᐅᔾᔪᑎᑦ ᓈᒻᒪᒃᑐᒥᒃ ᐅᖃᐅᓯᐅᓯᒪᔪᑦ, ᑭᓯᐊᓂ ᓇᓗᓇᐃᖅᓯᒪᙱᑦᑐᖅ 

ᑕᒻᒪᖅᓯᒪᔪᖅᓯᐅᖅᑕᐅᔪᑦ ᒪᓕᒡᓗᒍ ᑲᓇᑕᒥ ᓈᒻᒪᒋᔭᐅᔪᑦ ᑕᒻᒪᖅᓯᒪᔪᖅᓯᐅᕈᑎᑦ ᖃᐅᔨᔾᔪᑕᐅᖏᓐᓇᕈᓐᓇᙱᑦᑐᑦ ᐱᑕᖃᖅᐸᒌᖅᑐᓂᒃ 
ᑕᒻᒪᓯᒪᔪᓂᒃ. ᑕᒻᒪᖅᓯᒪᔪᑦ ᓴᖅᑭᑦᑐᓐᓇᖅᑐᑦ ᐱᕋᔭᒃᑕᐅᓂᒃᑯᑦ ᐅᕝᕙᓘᓐᓃᑦ ᑕᒻᒪᖅᑕᐅᔪᒃᑯᑦ ᐃᒪᐃᑉᐸᑕ, ᐊᑐᓂ ᐅᕝᕙᓘᓐᓃᑦ 

ᑲᑎᖅᓱᖅᓯᒪᔪᓂᒃ, ᑕᑯᒃᓴᐅᑎᑦᑎᑐᐃᓐᓇᕆᐊᖃᕐᒪᑕ ᒪᑭᒪᔾᔪᑎᓄᑦ ᐃᓱᒪᓕᐅᕈᑕᐅᓯᒪᔪᓄᑦ ᐊᑐᖅᑎᓄᑦ ᑐᙵᕕᒋᓗᒋᑦ ᑮᓇᐅᔭᓄᑦ 

ᐅᓂᒃᑳᓕᐊᑦ.  

ᐃᓚᒋᔭᐅᓗᓂ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᒪᓕᒃᑐᑦ ᑲᓇᑕᒥ ᓈᒻᒪᒋᔭᐅᔪᑦ ᑕᒻᒪᖅᓯᒪᔪᖅᓯᐅᕈᑎᓄᑦ, ᐱᓕᕆᓲᖑᕗᒍᑦ 
ᖃᐅᔨᒪᓇᓱᑦᑎᐊᖅᐸᒃᖢᑎᒍᑦ ᐅᒃᐱᕈᓱᙱᓐᓂᕗᑦ ᑕᒻᒪᖅᓯᒪᔪᖅᓯᐅᖅᑕᐅᑎᓪᓗᒋᑦ. ᐃᒪᐃᓕᐅᓲᖑᖕᒥᔪᒍᑦ:  

• ᓇᓗᓇᐃᖅᐸᒃᖢᑎᒍᑦ ᖃᐅᔨᓴᖅᐸᒃᖢᑎᒍᓪᓗ ᐊᑦᑕᕐᓇᕐᓂᖏᑦ ᑎᑎᕋᖅᑕᐅᓯᒪᔪᑦ ᑕᒻᒪᖅᓯᒪᔪᑦ ᑮᓇᐅᔭᑦ ᐅᓂᒃᑳᖅᓯᒪᔪᓂᒃ,
ᐱᕋᔭᒃᑕᐅᓯᒪᒃᐸᑕᓘᓐᓃᑦ ᑕᒻᒪᖅᑕᖅᓯᒪᒃᐸᑕᓘᓐᓃᑦ, ᐋᖅᑭᒃᓯᒪᓂᖏᑦ ᑕᒻᒪᖅᓯᒪᔪᖅᓯᐅᖅᐸᒃᖢᑕᓗ ᐊᑦᑕᕐᓇᖅᑐᒦᑦᑐᓂᒃ,
ᐱᕙᒃᖢᑎᒍᓪᓗ ᖃᐅᔨᔭᐅᔪᑦ ᑕᒻᒪᖅᓯᒪᓂᖏᓐᓂᒃ ᓈᒻᒪᒃᑐᑦ ᑐᙵᕕᒋᔭᐅᔪᓐᓇᖅᑐᓄᑦ ᐃᓱᒪᒋᔭᑦᑎᓐᓄᑦ. ᐊᑦᑕᕐᓇᕐᓂᖓ
ᖃᐅᔨᔭᐅᙱᑉᐸᑕ ᑕᒻᒪᖅᓯᒪᔪᖅᑕᖃᕐᓂᖅᑎᓪᓗᒍ ᐱᕋᔭᒃᑕᐅᓂᒃᑯᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᐱᔭᕆᑐᓂᖅᓵᐅᓲᖑᕗᑦ
ᑕᒻᒪᖅᓯᒪᔪᑦ ᐱᔭᕆᐊᑭᓐᓂᖅᓴᐅᓪᓗᑎᒃ, ᐱᕋᔭᒃᑕᐅᓯᒪᔪᑦ ᐊᖏᖃᑎᒌᒍᑕᐅᓯᒫᓂᑐᐃᓐᓇᕆᐊᖃᕐᓂᖏᓐᓄᑦ, ᐊᑎᓕᐅᕈᓯᖅ
ᐃᔾᔪᐊᖅᑕᐅᓗᓂ ᐊᑎᓕᐅᖅᓯᒪᑐᐃᓐᓇᕆᐊᖃᕐᓂᖏᓐᓄᑦ, ᐱᔮᕆᓗᑎᒃ ᑭᑭᑦᑎᕙᒡᓗᑎᒃ, ᐅᓂᒃᑲᐅᓯᐅᔪᑦ ᑕᒻᒪᖅᓯᒪᓗᑎᒃ,
ᐱᓕᕆᕝᕕᖕᒥᓪᓘᓐᓃᑦ ᐊᐅᓚᑕᐅᓂᖏᑦ ᖄᖏᐅᑎᓯᒪᓗᑎᒃ.

• ᖃᐅᔨᓴᕋᓱᐊᖅᑎᓪᓗᒋᑦ ᑕᒻᒪᙱᒃᑲᓗᐊᕐᒪᖔᑕ ᐊᐅᓚᑕᐅᔪᓂ ᐸᕐᓇᒃᑕᐅᓯᒪᔭᕆᐊᖃᖅᑐᑦ ᑲᑎᒪᔨᓄᑦ ᐃᓱᒪᒋᔭᕆᐊᖃᖅᑐᓂᒃ
ᓈᓴᐃᔨᒻᒪᕆᐅᑉ ᐱᔾᔪᑎᖓᓅᖓᒐᓗᐊᕐᒪᖔᑕ, ᑭᓯᐊᓂ ᓇᓗᓇᐃᑦᑎᐊᕆᐊᓕᒃ ᐃᓱᒪᒋᔭᖏᑦ.

• ᖃᐅᔨᓴᕐᓗᒋᑦ ᓈᒻᒪᖕᓂᖏᑦ ᑮᓇᐅᔭᓕᕆᔾᔪᑎᓄᑦ ᐊᑐᐊᒐᑦ ᐊᑐᖅᑕᐅᓲᑦ ᓈᒻᒪᖕᓂᕆᔭᖏᓪᓗ ᑮᓇᐅᔭᓕᕆᔾᔪᑎᓄᑦ
ᒥᒃᓴᐅᑦᑎᓯᒪᔪᑦ ᐊᒃᑐᐊᓂᓖᓪᓗ ᓴᖅᑭᑕᐅᔪᑦ ᐊᐅᓚᑦᑎᔨᓄᑦ.

• ᐋᖅᑭᒡᓗᒋᑦ ᐊᐅᓚᑦᑎᔨᒧᑦ ᐊᑐᖅᑕᐅᓲᑦ ᓈᒻᒪᖕᓂᖏᑦ ᒪᓕᒡᓗᒋᑦ ᐃᓱᒫᓘᑕᐅᔪᑦ ᑐᙵᕕᖏᑦ ᑮᓇᐅᔭᓕᕆᔾᔪᑎᓂᒃ ᐊᒻᒪ,

ᑐᙵᕕᒋᓗᒋᑦ ᑕᒻᒪᖅᓯᒪᔪᖅᓯᐅᖅᑕᐅᔪᑦ ᐱᔭᐅᓯᒪᔪᑦ, ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᓇᓗᓇᖅᐸᑕ ᐱᑕᖃᖅᐸᒌᖅᑐᓄᑦ
ᖃᓄᐃᑦᑑᓂᖏᓐᓄᓪᓘᓐᓃᑦ ᐅᔾᔨᕐᓇᖅᑐᒥᒃ ᓇᓗᓕᖅᑕᐅᔪᑦ ᑲᑎᒪᔨᓄᑦ ᐱᔪᓐᓇᕐᓂᕆᔭᐅᔪᑦ ᐃᓱᒫᓘᑕᐅᔪᒧᑦ
ᐱᓕᕆᐊᖑᐃᓐᓇᕈᓐᓇᖁᓪᓗᒍ.  ᐋᖅᑭᒃᓯᒍᑦᑕ ᑕᒻᒪᖅᓯᒪᔪᖅᓯᐅᖅᑕᐅᔪᑦ ᓇᓗᓇᐃᓐᓇᕐᓗᑎᒃ, ᑕᒻᒪᖅᓯᒪᔪᖅᓯᐅᖅᑎᑉ
ᐅᓂᒃᑳᖏᑦ ᐱᓕᕆᖃᑦᑕᖁᔭᐅᕗᑦ ᐊᒃᑐᐊᓂᓖᑦ ᓴᖅᑭᑕᐅᔪᓄᑦ ᑮᓇᐅᔭᑦ ᐅᓂᒃᑳᓂᒃ ᐅᕝᕙᓘᓐᓃᑦ ᓴᖅᑭᑕᐅᔪᑦ
ᓈᒻᒪᙱᑉᐸᑕ, ᐋᖅᑭᒋᐊᕈᑕᐅᓗᑎᒃ ᐃᓱᒪᒋᔭᑦᑎᓐᓄᑦ.  ᐋᖅᑭᒃᑕᕗᑦ ᑐᙵᕕᖃᓲᖑᕗᑦ ᑕᒻᒪᖅᓯᒪᔪᖅᓯᐅᖅᑎᑉ ᖃᐅᔨᔭᖏᓐᓂᒃ
ᑕᒻᒪᖅᓯᒪᔪᖅᓯᐅᖅᑎᑉ ᐅᓂᒃᑳᓕᐊᕆᓚᐅᖅᑕᖏᑦ ᐅᑎᕐᕕᒋᓗᒋᑦ. ᑭᓯᐊᓂ, ᓯᕗᓂᒃᓴᑦᑎᓐᓂ ᐱᓕᕆᐊᑦ ᐅᕝᕙᓘᓐᓃᑦ
ᖃᓄᐃᑦᑑᓂᖏᑦ ᐱᔾᔪᑕᐅᑐᐃᓐᓇᕆᐊᖃᖅᐳᑦ ᑲᑎᒪᔨᓄᑦ ᐱᓕᕇᓐᓇᕋᓱᒃᑲᓗᐊᖅᐸᒍ ᐃᓱᒫᓘᑕᐅᓂᖓᓄᑦ.

• ᖃᐅᔨᓴᕐᓗᒋᑦ ᐊᑕᖏᕐᓗᒍ ᐅᓂᒃᑲᐅᓯᐅᔪᑦ, ᐋᖅᑭᒃᓯᒪᓂᖓ ᐃᓗᓕᖅᑕᖏᓪᓗ ᑮᓇᐅᔭᑦ ᐅᓂᒃᑳᓕᐊᓂᒃ, ᓴᖅᑭᑕᐅᔪᓪᓗ,

ᑖᒃᑯᐊᓗ ᑮᓇᐅᔭᑦ ᐅᓂᒃᑲᐅᓯᐅᔪᑦ ᒪᓕᒃᑲᓗᐊᕐᒪᖔᑕ ᓇᓗᓇᐃᖅᓯᒪᔪᑦ ᓄᐊᑕᐅᔪᓄᑦ ᐱᓕᕆᐊᖑᓯᒪᔪᓄᓪᓗ ᐱᐅᓯᖃᕐᓗᑎᒃ
ᐊᔾᔨᒌᒃᑎᑦᑎᔪᓂᒃ.

ᑐᓴᐅᒪᑎᑦᑎᓲᖑᕗᒍᑦ ᐱᔭᒃᓴᖅᑖᖅᑎᑕᐅᓯᒪᔪᓄᑦ ᐊᐅᓚᑦᑎᓂᕐᒧᑦ ᐱᔾᔪᑎᒋᓗᒋᑦ, ᐊᓯᖏᓪᓘᒐᓗᐊᖅ, ᐸᕐᓇᒃᑕᐅᓯᒪᔪᑦ ᐱᓕᕆᐊᒃᓴᑦ 
ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᖃᐅᔨᔭᐅᓯᒪᔪᓄᑦ, ᐃᓚᒋᔭᐅᓗᑎᒃ ᐅᔾᔨᕐᓇᖅᑐᑦ ᓈᒻᒪᙱᓪᓕᐅᕈᑕᐅᓯᒪᔪᑦ ᐊᕐᓇᐃᑦ ᑲᑎᒪᔨᖏᓐᓂᒃ 
ᐊᐅᓚᑕᐅᔪᑦ ᓇᓗᓇᐃᖅᑕᕗᑦ ᑕᒻᒪᖅᓯᒪᔪᖅᓯᐅᖅᑎᓪᓗᑕ.  

ᐊᑐᐃᓐᓇᐅᑎᑦᑎᓲᖑᒋᕗᒍᑦ ᐱᔭᒃᓴᖅᑖᖅᑎᑕᐅᓯᒪᔪᓄᑦ ᐊᐅᓚᑦᑎᔨᓄᑦ ᑎᑎᖅᑲᖅᑕᖃᖅᖢᓂ ᒪᓕᒃᓯᒪᓂᑦᑎᓐᓂ ᓈᒻᒪᒃᑐᓄᑦ 
ᐱᔭᐅᔭᕆᐊᓕᖕᓄᑦ ᐱᔾᔪᑎᓕᖕᓂ ᐃᓛᒃᑰᖅᑐᓂᒃ, ᑐᓴᐅᒪᑎᑦᑎᓗᑕᓗ ᖃᓄᓕᒫᖅ ᐱᓕᕆᖃᑎᒌᒍᑕᐅᔪᓂᒃ ᐊᓯᖏᓐᓂᒡᓗ ᐱᔾᔪᑕᐅᔪᓂᒃ 
ᑲᒪᒋᔪᓐᓇᕋᓱᒋᔭᐅᔪᑦ ᐃᓛᒃᑰᖅᑎᓪᓗᑕ, ᐊᔪᕐᓇᙱᑦᑕᕌᖓᓪᓗ, ᐊᒃᑐᐊᓂᓖᑦ ᓴᐳᔾᔨᔾᔪᑎᒃᓴᑦ. 

ᐅᓂᒃᑳᓕᐊᑦ ᐊᓯᖏᑦ ᒪᓕᒐᖅᑎᒍᑦ ᐊᒻᒪ ᐊᐅᓚᑕᐅᖁᔭᐅᔪᑦ 

ᐱᖁᔭᐅᓯᒪᔪᒥᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᕐᒧᑦ ᐅᓂᒃᑳᓕᐅᖃᑦᑕᖅᐳᒍᑦ ᐃᓱᒪᒋᔭᑦᑎᓐᓂ, ᑲᓇᑕᒥᐅᑉ ᓇᖕᒥᓂᖃᖅᑎᓄᑦ 

ᑮᓇᐅᔭᓕᕆᔾᔪᑕᐅᖃᑦᑕᖅᑐᓂᒃ ᒪᓕᒃᑲᓗᐊᕐᒪᖔᑕ ᐅᑭᐅᕐᒥ. 

ᐅᓂᒃᑳᓕᐅᒃᑲᓐᓂᖃᑦᑕᖅᐳᒍᑦ ᒪᓕᒡᓗᒍ ᑮᓇᐅᔭᓕᕆᔾᔪᑎᑦ ᐊᐅᓚᑦᑎᔾᔪᑎᓄᑦ ᐱᖁᔭᕐᒧᑦ ᓄᓇᕗᒻᒥ, ᐃᓱᒪᒋᔭᕗᑦ, 

ᑎᑎᕋᖅᑕᐅᑦᑎᐊᕋᓗᐊᕐᒪᖔᑕ ᑲᑎᒪᔨᓄᑦ, ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖏᑦ ᐊᖏᖅᑕᐅᓯᒪᓗᑎᑦ ᐊᒻᒪ ᑕᐅᓰᖅᑕᐅᔪᑦ 

ᓇᓗᓇᐃᕋᓗᐊᕐᒪᖔᑎᒍᑦ, ᓇᓗᓇᐃᖅᑕᐅᓯᒪᔪᐃᓐᓇᐅᓗᑎᒃ ᐱᔪᓐᓇᐅᑎᖏᓐᓄᑦ ᑲᑎᒪᔨᓄᑦ. 

ᐃᖃᓗᐃᑦ, ᓄᓇᕗᑦ ᓈᓴᐃᔨᒻᒪᕇᑦ 

ᔪᓚᐃ 4, 2019 

ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ
ᑮᓇᐅᔭᖁᑎᖏᑦ ᖃᓄᐃᓕᕐᒪᖔᑕ ᑎᑎᕋᖅᓯᒪᔪᑦ

ᑕᐃᒪᙵᓂ ᒫᑦᓯ 31, 2019−ᒥᑦ 

2019 2018 

ᑮᓇᐅᔭᓕᕆᔾᔪᑎᑦ ᐱᖁᑎᓄᑦ
ᑮᓇᐅᔭᑦ ᓈᓚᐅᑦᑖᖅᓯᒪᓂᖏᓪᓗ $ 19,889  $ 50,718  

ᑮᓇᐅᔭᖅᑖᕆᕙᓪᓕᐊᔭᖏᑦ  8,481  8,297  

28,370  59,015  

ᐊᑭᓕᒃᓴᑦ
ᐊᑭᓕᕆᐊᓖᑦ ᐊᒻᒪ ᓄᐊᑉᐸᓕᐊᔪᑦ ᐊᑭᓕᕆᐊᓖᑦ (ᓇᓗᓇᐃᖅᓯᔾᔪᑎ 3) 17,215  24,330  

ᐃᑲᔫᑎᑦ ᐊᑭᓕᖅᓱᖅᑕᐅᒃᑲᓐᓂᕈᓐᓇᖅᑐᑦ - 11,856  

17,215  36,186  

ᐊᒥᐊᒃᑯᑦ ᐊᑭᓕᒃᓴᐃᔮᓂᒃᑕᐅᔪᓄᑦ ᐱᖁᑎᓄᑦ 11,155  22,829  

ᑮᓇᐅᔭᓕᕆᓂᕐᒨᖓᙱᑦᑐᑦ ᐱᖁᑎᑦ

  ᐊᑭᓕᖅᑕᐅᕙᒌᖅᓯᒪᔪᑦ ᐊᑭᓕᒃᓴᑦ  2,000  3,875  

ᓄᐊᑕᐅᓯᒪᔪᑦ ᑮᓇᐅᔭᑦ ᐊᒥᐊᒃᑯᑦ $ 13,155  $ 26,704  

ᐱᓕᕆᐊᖑᓂᐊᖅᑐᑦ (ᓇᓗᓇᐃᖅᓯᔾᔪᑎ 5) 

ᐊᖏᖅᑕᐅᓯᒪᔪᑦ ᑲᑎᒪᔨᓄᑦ:

 ᑲᑎᒪᔨ 

 ᑲᑎᒪᔨ 

ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ
ᐅᓂᒃᑳᓕᐊᖅ ᐊᐅᓚᑕᐅᔪᓂ ᐊᒻᒪ ᓄᐊᑕᐅᔪᓂ ᑮᓇᐅᔭᕐᓂᑦ ᐊᒥᐊᒃᑯᑦ

ᐅᑭᐅᕐᒧᑦ ᐃᓱᖃᖅᑐᒧᑦ ᒫᑦᓯ, 31 2019−ᒥ 

2019 2018 

ᑮᓇᐅᔭᖅᑖᕆᔭᐅᕙᓪᓕᐊᔪᑦ
ᓄᓇᕗᑦ ᒐᕙᒪᖓᑦ − ᐃᓄᓕᕆᔨᒃᑯᑦ 

ᑮᓇᐅᔾᔭᒃᓴᖅᑕᐅᔪᓪᓗᐊᑕᑦ  $ 250,000  $ 250,000  

ᐃᑲᔫᑎᑦ ᐊᑭᓕᖅᓱᖅᑕᐅᒃᑲᓐᓂᕈᓐᓇᖅᑐᑦ - (11,856)

250,000  238,144  

ᑮᓇᐅᔭᓕᐅᕋᓱᐊᕐᓂᖅ, ᑐᓂᕐᕈᓯᐊᑦ ᐊᓯᖏᓪᓗ ᑮᓇᐅᔭᖅᑖᕆᔭᐅᕙᓪᓕᐊᔪᑦ 500  699  

250,500  238,843  

ᐊᐅᓚᓂᕐᒧᑦ ᐊᑭᓖᐅᑎᑦ
ᑲᑎᒪᔾᔪᓯᐊᑦ   10,450  6,800  

ᑲᑎᒪᕕᒡᔪᐊᖅᑎᑦᑎᓃᑦ  - 2,189  

ᕿᑐᕐᖏᐅᕈᑎᑦ ᐊᒻᒪ ᑮᓇᐅᔭᒃᑯᕕᖕᒧᑦ ᐊᑭᓕᒃᓴᑦ  471  100  

ᑎᑎᕋᕐᕕᓕᕆᓂᖅ ᐊᐅᓚᑦᑎᔨᓪᓗ  10,067  6,302  

ᑎᑎᕋᕐᕕᖕᒥ ᐱᖁᑎᒋᔭᐅᔪᓄᑦ  4,760  780  

ᐃᖅᑲᓇᐃᔭᖅᑎᒻᒪᕆᖕᓄᑦ ᐊᑭᓕᒐᒃᓴᑦ  17,494  16,800  

ᐱᓕᕆᐊᖑᔪᒧᑦ ᐱᓕᕆᔾᔪᑎᒃᓴᑦ ᐱᖁᑎᓪᓗ  5,125  7,547  

ᐊᑐᖅᑐᐊᒐᖅ  26,520  24,000  

ᐋᖅᑭᒃᑕᐅᔪᑦ ᓴᓇᔭᐅᔪᓪᓗ  - 52  

ᑮᓇᔾᔭᒃᓵᑦ ᐊᒻᒪ ᑮᓇᐅᔭᓕᐊᑦ  135,436  141,858  

ᓂᕈᐊᖅᑕᐅᓯᒪᔪᑦ ᓇᖕᒥᓂᖃᖅᑎᑦ  4,494  4,275  

ᑐᓴᐅᒪᔪᓕᕆᓂᖅ  10,803  10,363  

ᑐᑭᓕᐅᖅᑕᐅᔪᑦ ᐊᒻᒪ ᐱᖁᑎᓄᑦ ᐊᑐᖅᑐᐊᖅᑕᐅᔪᑦ - 350  

ᖃᖓᑦᑕᐅᑎᑦ  38,429  16,727  

264,049  238,143  

ᖄᖏᐅᑎᓯᒪᔪᑦ (ᐊᒥᒐᖅᑐᑦ) ᑮᓇᐅᔭᖁᑎᒋᔭᐅᔪᓂ ᐊᑭᓕᖅᓱᕆᐊᓕᖕᓂ (13,549)  700  

ᓄᐊᑕᐅᓯᒪᔪᑦ ᑮᓇᐅᔭᑦ ᐊᒥᐊᒃᑯᑦ, ᐱᒋᐊᕐᓂᖓ 26,704  26,004  

ᓄᐊᑕᐅᓯᒪᔪᑦ ᑮᓇᐅᔭᑦ ᐊᒥᐊᒃᑯᑦ, ᒪᑐᑎᓪᓗᒍ $ 13,155  $ 26,704  

ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ
ᐅᓂᒃᑳᓕᐊᖅ ᐊᓯᔾᔨᖅᑐᓄᑦ ᐲᔭᐃᕝᕕᐅᓚᐅᖅᑎᓐᓇᒋᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ

ᐅᑭᐅᕐᒧᑦ ᐃᓱᖃᖅᑐᒧᑦ ᒫᑦᓯ, 31 2019−ᒥ 

2019 2018 

ᖄᖏᐅᑎᓯᒪᔪᑦ (ᐊᒥᒐᖅᑐᑦ) ᑮᓇᐅᔭᖁᑎᒋᔭᐅᔪᓂ ᐊᑭᓕᖅᓱᕆᐊᓕᖕᓂ $ (13,549)  $ 700  

ᐊᑭᒃᖠᒋᐊᖅᑐᑦ (ᐊᑭᑦᑐᕆᐊᖅᑐᑦ) ᐊᑭᓕᖅᐸᒌᖅᓯᒪᔪᑦ ᐊᑭᓕᕆᐊᓕᖕᓄᑦ 1,875  (28)  

ᐊᑭᑦᑐᕆᐊᖅᑐᑦ (ᐊᑭᒃᖠᒋᐊᖅᑐᑦ) ᐲᔭᐃᕝᕕᐅᓯᒪᓪᓗᑎᒃ ᑮᓇᐅᔭᖁᑎᒋᔭᐅᔪᑦ (11,674)  672  

ᐲᔭᐃᕝᕕᐅᓚᐅᖅᑎᓐᓇᒋᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ, ᐱᒋᐊᕐᓂᖓ 22,829  22,157  

ᐲᔭᐃᕝᕕᐅᓚᐅᖅᑎᓐᓇᒋᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ, ᒪᑐᑎᓪᓗᒍ $ 11,155  $ 22,829  

ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ
ᐅᓂᒃᑳᓕᐊᖅ ᑮᓇᐅᔭᑦ ᐃᖏᕐᕋᓂᖓ

ᐅᑭᐅᕐᒧᑦ ᐃᓱᖃᖅᑐᒧᑦ ᒫᑦᓯ, 31 2019−ᒥ 

2019 2018 

ᐊᐅᓚᑕᐅᔪᑦ
  ᖄᖏᐅᑎᓯᒪᔪᑦ (ᐊᒥᒐᖅᑐᑦ) ᑮᓇᐅᔭᖁᑎᒋᔭᐅᔪᓂ ᐊᑭᓕᖅᓱᕆᐊᓕᖕᓂ  $ (13,549)  $ 700  

ᑮᓇᐅᔭᖃᖅᑎᑕᐅᑎᓪᓗᒋᑦ (ᐊᑐᖅᑕᐅᔪᑦ) ᐊᓯᔾᔨᖅᑐᑦ ᑮᓇᐅᔭᖅᑕᖃᙱᑎᓪᓗᒍ 

ᐱᓕᕆᐊᖑᔪᒥᑦ ᐊᑭᑐᔫᑎᓄᑦ: 

ᑮᓇᐅᔭᖅᑖᕆᕙᓪᓕᐊᔭᖏᑦ  (184) (3,516)

ᐊᑭᓕᖅᑕᐅᕙᒌᖅᓯᒪᔪᑦ ᐊᑭᓕᒃᓴᑦ 1,875  (28)  

ᐊᑭᓕᕆᐊᓖᑦ ᐊᒻᒪ ᓄᐊᑉᐸᓪᓕᐊᔪᑦ ᐊᑭᓕᒃᓴᑦ (7,115)  4,583  

ᐃᑲᔫᑎᑦ ᐊᑭᓕᖅᓱᖅᑕᐅᒃᑲᓐᓂᕈᓐᓇᖅᑐᑦ  (11,856)  11,856  

ᐊᑭᑦᑐᕆᐊᖅᑐᑦ (ᐊᑭᒃᖠᒋᐊᖅᑐᑦ) ᑮᓇᐅᔭᓪᓚᕇᑦ (30,829)  13,595  

ᑮᓇᐅᔭᑦ ᓈᓚᐅᑦᑖᖅᓯᒪᔪᓪᓗ, ᐱᒋᐊᕈᑎᑦ 50,718  37,123  

ᑮᓇᐅᔭᑦ ᓈᓚᐅᑦᑖᖅᓯᒪᔪᓪᓗ, ᒪᑐᑎᓪᓗᒍ $ 19,889  $ 50,718  

ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ
ᑮᓇᐅᔭᖁᑎᖏᑦ ᖃᓄᐃᓕᕐᒪᖔᑕ ᑎᑎᕋᖅᓯᒪᔪᑦ

ᑕᐃᒪᙵᓂ ᒫᑦᓯ 31, 2019−ᒥᑦ 

1. ᖃᓄᐃᓕᕐᓂᖓ ᑲᑐᔾᔨᖃᑎᒌᖑᔪᑦ

ᖁᓪᓕᖅ ᓄᓇᕗᒻᒥ ᐊᕐᓇᐃᑦ ᑲᑎᒪᔨᑖᓚᐅᖅᓯᒪᕗᑦ ᑕᐃᑲᙶᖅᑐᒥᑦ ᖁᓪᓕᖅ ᓄᓇᕗᒻᒥ ᐊᕐᓇᐃᑦ ᑲᑎᒪᔨᓄᑦ ᐱᖁᔭᕐᒥ ᐊᐃᕆᓕ 1,

1999-ᒥ, ᐋᖅᑭᒋᐊᑕᐅᓚᐅᖅᓯᒪᕗᖅ ᒫᑦᓯ 22, 2005−ᒥ, ᐊᒻᒪ ᐊᐅᓚᑕᐅᔪᑦ ᐱᒋᐊᖅᖢᑎᒃ ᐊᐃᕆᓕ 1, 2001-ᒥ ᑕᐃᑲᓃᑉᐳᖅ
ᓇᓗᓇᐃᒃᑯᑕᕐᒥᑦ A ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᔪᓂ ᒪᓕᒋᐊᖃᖅᑐᒥᑦ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᒥᑦ.  ᑲᑎᒪᔨᑦ
ᒪᓕᒋᐊᖅᐳᑦ ᓄᓇᕗᑦ ᒐᕙᒪᖓᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓ ᐊᒻᒪ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐊᑐᐊᒐᕐᒧᑦ. 

ᑲᑎᒪᔨᑦ ᐱᔾᔪᑎᐊ ᐱᕙᓪᓕᐊᖁᓗᒍ ᐱᖃᑕᐅᑦᑎᐊᖃᑦᑕᖁᓗᒋᑦ ᐊᕐᓇᐃᑦ ᐊᒻᒪ ᓯᕗᒻᒧᐊᒃᓴᐃᓗᑎᑦ ᐊᓯᔾᔨᖅᓯᒪᓕᖅᑎᓪᓗᒋᑦ ᐃᓄᐃᑦ,

ᒪᓕᒐᖅᑎᒍᑦ ᐊᒻᒪ ᑮᓇᐅᔭᒃᓴᕐᓗᑎᑦ ᐃᓱᐊᓂ.

2. ᑮᓇᐅᔭᓕᕆᓂᕐᒧᑦ ᐊᑐᐊᒐᑦ

ᑮᓇᐅᔭᓕᕆᓂᕐᒧᑦ ᐊᑐᐊᒐᑦ ᐱᖃᑕᐅᓗᑎᑦ ᑲᑎᒪᔨᓄᑦ ᒪᓕᒡᓗᒍ ᑲᓇᑕᒥᐅᑦ ᓇᖕᒥᓂᖃᖅᑎᓄᑦ ᑮᓇᐅᔭᓕᕆᓂᕐᒧᑦ ᒪᓕᒃᑕᐅᒋᐊᓖᑦ.

ᐅᑯᐊ ᓇᐃᓈᖅᓯᒪᔪᑦ ᐊᑐᕆᐊᖃᓪᓚᕆᒃᑐᓂ ᑮᓇᐅᔭᓕᕆᓂᕐᒧᑦ ᐊᑐᐊᒐᑦ:

(a)ᓇᓚᐅᑦᑖᕈᑎᐅᖃᑦᑕᖅᑐᑦ
ᐱᕙᒌᕋᓱᐊᖅᑎᓪᓗᒋᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐅᕋᓱᒃᑎᓪᓗᒋᑦ ᒪᓕᒋᐊᖃᖅᐳᑦ ᑲᓇᑕᐅᑉ ᓇᖕᒥᓂᖃᖅᑎᓄᑦ ᑮᓇᐅᔭᑦ
ᐊᑐᖅᑕᐅᖁᔭᐅᓯᒪᕗᑦ ᐊᐅᓚᑦᑎᔨᑦ ᓇᓚᒃᑖᕐᓗᑎᑦ ᑲᖐᒋᔭᐅᔪᑦ ᐅᓂᒃᑳᓕᐅᕆᐊᖃᖅᑐᑦ ᐱᖁᑎᑦ ᐊᒻᒪ ᐊᑭᓕᒃᓴᑦ, ᓴᖅᑭᑕᐅᓂᖏᑦ
ᐅᓪᓗᖏᑦ ᑖᒃᑯᐊ ᑮᓇᐅᔭᓕᕆᓂᕐᒧᑦ ᐅᓂᒃᑳᖏᓐᓂᑦ ᐊᑭᖏᓪᓗ ᑮᓇᐅᔾᔭᒃᓴᐅᑕᐅᔪᑦ ᐊᒻᒪ ᐊᑭᓕᒃᓴᑦ ᐊᕐᕌᒍᒥ.  ᑐᑭᓕᐅᖅᑕᐅᓯᒪᓗᑎᑦ
ᐱᔾᔪᑎᑦ ᓲᕐᓗ ᓇᓚᐅᑦᑖᖅᓯᒪᔪᑦ ᐊᒻᒪ ᑲᖐᒋᔭᐅᔪᑦ ᐱᖃᑕᐅᓪᓗᑎᑦ ᐊᑭᓪᓗᐊᖏᑦ ᑮᓇᐅᔭᑦ ᐅᑎᖅᑐᒃᓴᑦ.  ᐱᔾᔪᑎᓪᓚᕆᖏᑦ
ᐊᔾᔨᒋᙱᑐᐃᓐᓇᕆᐊᖃᕐᒪᑕ ᓇᓚᐅᑦᑖᖅᓯᒪᔪᑦ.

(b) ᑮᓇᐅᔭᓕᕆᔾᔪᑏᑦ
ᑲᑎᒪᔨᑦ ᓈᒻᒪᒃᑐᒥᑦ ᐱᓕᕆᐊᖃᕋᓱᒃᑎᓪᓗᒋᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ ᐊᒻᒪ ᐊᑭᓕᒐᒃᓴᓂ. ᑕᐃᒪᓕ ᑲᑎᒪᔨᐅᔪᑦ ᑕᒪᐃᓐᓂᒃ
ᑮᓇᐅᔭᓕᕆᔾᔪᑎᑦ ᓇᖕᒥᓂᖃᐅᑎᒋᔭᒥᓐᓂᒃ ᐊᒻᒪᓗ ᑮᓇᐅᔭᓕᕆᔾᔪᑎᑦ ᐊᑭᓕᒃᓴᖁᑎᒋᔭᒥᓂᒃ ᐊᑭᑭᓪᓕᕙᓪᓕᐊᓂᖏᓄᑦ ᐊᑭᒋᓇᔭᖅᑕᖏᑦ
ᒪᓕᒃᖢᒋᑦ ᖃᐅᔨᒋᐊᖃᑦᑕᓚᐅᕐᐳᑦ, ᐃᓚᐅᑎᓐᓇᒋᑦ ᓄᐃᒋᐊᕐᒐᐅᑎᒋᓚᐅᖅᑕᖏᑦ ᐊᒻᒪᓗ ᓇᓕᖅᑲᐅᑎᓪᓗᒋᑦ ᓇᐅᑦᑎᐅᒪᔪᑦ
ᐅᖃᖅᑕᐅᓯᒪᓪᓗᑎᒃ ᓂᐅᕐᕈᑎᖃᖃᑦᑕᕐᓂᕐᒧᑦ, ᑕᒪᒃᑯᐊᓕ ᖃᐅᔨᒋᐊᖅᑕᐅᕙᖕᒪᑕ ᐊᔾᔨᒌᒃᑎᑕᐅᓪᓗᑎᒃ ᖃᔅᓯᑐᕋᔭᕐᓂᖏᑎᒍᑦ
ᐱᓕᕆᐊᖑᕙᑦᖢᑎᒃ.

ᑮᓇᐅᔭᓕᕆᓂᕐᒥ ᓇᖕᒥᓂᖁᑎᒋᔭᐅᔪᑦ ᖃᐅᔨᒋᐊᖅᑕᐅᕙᖕᓂᖏᑦ ᐊᑭᓕᖅᑐᒐᐅᕙᓪᓕᐊᓂᖏᑦ ᒪᓕᒃᖢᒋᑦ ᐃᓚᖃᖅᖢᒋᑦ 

ᑮᓇᐅᔭᓪᓚᑦᑖᓂᒃ ᐊᒻᒪᓗ ᐅᑎᖅᑐᒃᓴᓂᒃ. ᑮᓇᐅᔭᓕᕆᓂᕐᒧᑦ ᐊᑭᓕᒃᓴᐃᑦ ᖃᐅᔨᒋᐊᖅᑕᐅᕙᒃᐳᑦ ᐊᑭᓕᖅᑐᒐᐅᕙᓪᓕᐊᓂᖏᑕ 

ᖃᔅᓯᑐᕋᔭᕐᓂᖏᑎᒍᑦ ᐃᓚᖃᖅᖢᒋᑦ ᐊᑭᓕᖅᑕᐅᒋᐊᓕᖁᑎᓂᒃ ᐊᒻᒪᓗ ᐊᒥᓱᖖᒍᐸᓪᓕᐊᓪᓗᑎᒃ ᐊᑭᓕᒃᓴᖁᑎᐅᔪᑦ. 

ᐊᐅᓚᑦᑎᔨᒋᔭᐅᔪᑦ ᐃᓱᒪᖕᒪᑕ ᑲᑎᒪᔨᐅᔪᑦ ᓇᓗᓇᐃᒻᒪᕆᒃᖢᑎᒍᑦ ᐃᓚᒋᐊᕈᑎᐅᕙᒃᑐᓂᑦ, ᑮᓇᐅᔭᓕᕆᔾᔪᑎᓄᓪᓗ ᐅᕝᕙᓘᓐᓃᑦ 

ᐊᑮᑦᑐᕆᔭᐅᕙᒃᑐᓄᑦ ᐅᓗᕆᐊᓇᖅᓯᓯᒪᓕᕈᑕᐅᕙᒍᓐᓇᖅᑐᓂᑦ ᓴᖅᑭᑕᐅᓯᒪᓕᖅᖢᑎᒃ ᑕᒪᒃᑯᓇᖖᒐᑦ ᑮᓇᐅᔭᓕᕆᔾᔪᑎᐅᕙᑦᑐᓂᑦ 

ᐊᓯᖏᑎᒍᑦ ᐅᖃᖅᑕᐅᓯᒪᖖᒋᑐᐊᕌᖓᑕ ᐊᒃᑐᕐᑕᐅᓯᒪᓂᖃᖖᒋᓐᓂᖏᓂᒃ. 

(c) ᐅᑎᖅᑐᒃᓴᖁᑎᒋᔭᐅᔪᑦ ᐃᓕᑕᕆᔭᐅᓯᒪᓂᖏᑦ
ᐅᑎᖅᑐᒃᓴᖁᑎᐅᔪᓄᑦ ᐃᓕᑕᖅᓯᓯᒪᔾᔪᑎᐅᕙᑦᑐᑦ ᑭᖑᕙᕆᐊᖅᑎᑦᑎᕙᒃᖢᑎᒃ ᐃᒪᓐᓇ ᐱᓕᕆᐊᖑᕙᒃᐳᑦ. ᑭᒡᓕᖃᖅᑎᑕᐅᓯᒪᓪᓗᑎᒃ
ᐊᐃᑦᑑᓯᐊᑦ ᐃᓕᑕᕆᔭᐅᓯᒪᕙᒻᒪᑕ ᐅᑎᖅᑐᒃᓴᖁᑎᐅᓂᐊᕐᓂᖏᓂᒃ ᑕᐃᔅᓱᒪᓂ ᐅᑭᐅᒥ ᑮᓇᐅᔭᖅᑐᕐᓂᐅᓚᐅᖅᑐᓂᑦ ᑖᒃᑯᓄᖓ.

ᑭᒡᓕᖃᖅᑎᑕᐅᓯᒪᓇᑎᒃᓕ ᐊᐃᑦᑑᓯᐊᑦ ᐃᓕᑕᕆᔭᐅᓯᒪᕙᒃᑎᓪᓗᒋᑦ ᐅᑎᖅᑐᒃᓴᖁᑎᐅᓂᖏᓂᒃ ᐱᔭᐅᓯᒪᓕᕌᖓᒥᒃ ᐅᕝᕙᓘᓐᓃᑦ
ᐅᑎᖅᑐᒃᓴᖖᒍᖅᓯᒪᓂᖏᓂᒃ ᖃᔅᓯᐅᓂᖏᓂᒃ ᐅᑎᕐᕕᐅᓂᐊᕐᓂᖏᑦ ᓈᒻᒪᑦᑎᐊᖅᑐᑎᒍᑦ ᓇᓚᐅᑦᑖᖅᑕᐅᓯᒪᒃᐸᑕ ᐊᒻᒪᓗ
ᐱᔭᐅᓯᒪᓕᕈᒫᕐᓂᖏᑦ ᓇᓗᓇᐃᖅᑕᐅᓯᒪᒃᐸᑕ.

ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ
ᑮᓇᐅᔭᖁᑎᖏᑦ ᖃᓄᐃᓕᕐᒪᖔᑕ ᑎᑎᕋᖅᓯᒪᔪᑦ

ᑕᐃᒪᙵᓂ ᒫᑦᓯ 31, 2019−ᒥᑦ 

2. ᑮᓇᐅᔭᓕᕆᓂᕐᒧᑦ ᐊᑐᐊᒐᑦ (ᑲᔪᓯᔪᖅ)

(d) ᑮᓇᐅᔭᓪᓚᑦᑖᑦ ᐊᒻᒪᓗ ᑮᓇᐅᔭᓪᓚᑦᑖᑦ ᓇᓕᖅᑲᖏᑦ
ᑮᓇᐅᔭᓪᓚᑦᑖᑦ ᐊᒻᒪᓗ ᑮᓇᐅᔭᓪᓚᑦᑖᑦ ᓇᓕᖅᑲᖏᑦ ᒪᑯᐊᖑᕙᖕᒪᑕ ᑮᓇᐅᔭᒃᑯᕝᕕᖕᒥ ᖃᔅᓯᐅᓕᖅᓯᒪᓂᖏᑦ ᑲᑎᓪᓗᒋᑦ
ᑮᓇᐅᔾᔭᒃᓴᓕᐊᖑᓯᒪᔪᓂᑦ ᐊᑭᓕᖅᑕᐅᒋᐊᓕᖁᑎᓂᑦ ᐊᒻᒪᓗ ᐊᑯᓂᐅᖖᒋᑦᑐᒧᑦ ᐊᓯᔾᔨᖅᓴᕋᐃᑦᑑᑎᐅᓪᓗᑎᒃ
ᕿᑐᕐᖏᐅᖅᑎᑕᐅᓯᒪᔪᓂᑦ ᑮᓇᐅᔭᖖᒍᖅᑎᑕᐅᔪᓐᓇᑦᑎᐊᖅᑑᓪᓗᑎᒃ. ᐊᑯᓂᐅᖖᒋᑦᑐᒧᑦ ᑮᓇᐅᔭᓕᐅᕋᓱᐊᕈᑏᑦ
ᑎᑎᕋᖅᑕᐅᕙᒃᐳᑦ ᐊᑭᑭᓐᓂᖅᐸᐅᔪᑎᒍᑦ ᐅᕝᕙᓘᓐᓃᑦ ᓂᐅᕐᕈᑎᖃᖃᑦᑕᕐᓂᓕᕆᓂᕐᒥ ᐊᑭᒋᓇᔭᖅᑕᖏᓄᑦ
ᒪᓕᒃᑎᑕᐅᓯᒪᓪᓗᑎᒃ.

(e) ᐱᖁᑎᑦ ᐊᒻᒪᓗ ᓴᓇᔾᔪᑎᒃᓴᐃᑦ
ᐊᑭᑐᔫᖖᒋᑦᑐᑦ ᐱᖁᑎᑦ ᐊᒻᒪᓗ ᓴᓇᔾᔪᑎᐅᔪᑦ ᐊᑭᓕᖅᑕᐅᕙᒻᒪᑕ ᐱᓯᒪᔭᐅᓕᕐᕕᒋᓚᐅᒐᖓᓂ ᐅᑭᐅᒥ.

ᐃᒡᓗᒥᐅᑕᕆᔭᐅᔪᑦ ᐱᖁᑎᓪᓗ ᒪᑯᐊᖑᕙᒃᐳᑦ, ᖃᕆᓴᐅᔭᐃᑦ, ᑎᑎᕋᕐᕕᖕᒥ ᐊᑐᖅᑕᐅᕙᒃᑐᑦ ᐃᒡᓗᒥᐅᑕᐃᓪᓗ.

(f)ᖃᐃᑕᐅᓯᒪᔪᑦ ᐱᓕᕆᔾᔪᑎᒃᓴᐃᑦ ᐊᒻᒪᓗ ᐱᔨᑦᑎᕋᐅᑎᐅᕙᒃᑐᑦ
ᐊᑭᓕᖅᑐᒐᐅᓇᑎᒃ ᐱᓕᕆᔨᐅᕙᑦᑐᑦ ᐃᑲᔪᕐᓂᖃᕐᓗᐊᖅᐸᖕᒪᑕ ᖃᔅᓯᓄᑦ ᐃᑲᕐᕋᓄᑦ ᐱᓕᕆᔨᐅᕙᓐᓂᕐᒥᒃᑎᒍᑦ ᑲᑎᒪᔨᐅᔪᑦ
ᐱᔨᑦᑎᕋᐅᑎᒥᓐᓂᒃ ᓴᖅᑮᓯᒪᓐᓂᖃᖅᖢᑎᒃ ᐱᓕᕆᐊᕆᕙᑦᑕᖏᓐᓄᑦ. ᐱᔾᔪᑎᒋᓪᓗᒍᓗ ᖃᐅᔨᒋᐊᕋᓱᖕᓂᖅ
ᖃᔅᓯᑐᕋᔭᕐᓂᖏᓄᑦ ᐊᔪᕐᓇᖅᑑᕙᖕᒪᑕ, ᐱᓕᕆᔾᔪᑎᒃᓴᐃᑦ ᐱᔨᑦᑎᕋᕐᓂᐅᕙᒃᑐᓪᓗ ᐃᓕᑕᕆᔭᐅᓯᒪᓂᖃᖖᒋᓚᑦ
ᑮᓇᐅᔭᓕᕆᓂᕐᒥ ᑎᑎᖅᑲᖁᑎᐅᔪᓄᑦ.

3. ᐊᑭᓕᕆᐊᓖᑦ ᐊᒻᒪ ᓄᐊᑉᐸᓪᓕᐊᔪᑦ ᐊᑭᓕᒃᓴᑦ

ᐱᖃᓯᐅᑎᓯᒪᔪᑦ ᑮᓇᐅᔭᒃᑯᕕᖕᒥᑦ ᐊᑭᓕᕆᐊᓖᑦ ᓄᐊᑉᐸᓪᓕᐊᔪᓪᓗ ᐊᑭᓕᒃᓴᑦ $634−ᖑᔪᖅ (2018−ᒥᑦ - $4,717)

ᒐᕙᒪᒃᑯᑦ ᐊᑭᓕᐅᑦ ᓇᒃᓯᐅᔾᔭᖅ ᐊᑭᓕᕆᐊᓖᑦ.

4. ᑮᓇᐅᔭᑎᒍᑦ ᑐᖖᒐᕝᕕᖃᕐᓂᖏᑦ

ᑲᑎᒪᔨᐅᔪᑦ ᐊᒥᓲᓂᖅᓴᐅᔪᓂᒃ ᓄᓇᕗᒻᒥ ᒐᕙᒪᒃᑯᓐᓂᑦ ᑮᓇᐅᔭᖁᑎᒃᓴᕆᓂᐊᖅᑕᒥᖕᓂᒃ ᐱᑎᑕᐅᕙᖕᒪᑕ.  ᒐᕙᒪᐅᔪᓂᑦ
ᐃᑲᔪᖅᑕᐅᓯᒪᕙᓐᓂᖏᑦ ᑲᔪᓯᑎᑕᐅᓯᒪᖖᒋᓐᓇᔭᖅᐸᑦ, ᑲᑎᒪᔨᐅᔪᑦ ᐊᐅᓚᑦᑎᓂᕆᔭᒥᓐᓂᒃ ᑲᔪᓯᑎᑦᑎᓯᒪᒋᐊᒃᓴᖅ
ᐊᔪᖖᒋᓐᓇᔭᖅᑰᖖᒋᓚᑦ.

5. ᐱᓕᕆᐊᖑᓪᓚᕆᒍᒪᔪᑦ

ᑲᑎᒪᔨᐅᔪᑦ ᐊᓪᓚᕝᕕᖕᒥᓐᓂᒃ ᐊᑐᖅᑐᐊᕈᑎᒥᓄᑦ ᐊᑭᓖᖃᑦᑕᕆᐊᖃᖅᑎᑕᐅᕗᑦ $2,210-ᓂᒃ ᑕᖅᑭᑕᒫᑦ ᑎᑭᓪᓗᒍ ᒫᑦᓯ
31, 2023-ᒧᑦ.

ᐃᓚᒋᐊᕈᑎᑦ ᐃᓚᓕᐅᔾᔭᐅᓯᒪᔪᑦ ᐊᑐᖅᑐᐊᕐᓂᕐᒧᑦ ᐊᖏᖃᑎᒌᒍᑎᒧᑦ ᐋᒡᒌᓯ 2015-ᒥ ᐃᒡᓗᖃᖅᑎᐅᔪᒥᒃ ᐱᑎᑦᑎᖕᒪᑦ
ᓄᑖᙳᕆᐊᖅᑎᑦᑎᓂᕐᒧᑦ ᐊᑐᖅᑐᐊᖅᑕᒥᒃ ᐱᖓᓱᓄᑦ ᑐᒡᓕᕇᒃᑐᓄᑦ ᐱᓯᒪᔪᑎᒍᑦ ᑕᓪᓕᒪᓄᑦ ᐊᕐᕌᒍᓄᑦ ᐱᓯᒪᐅᖅᖢᑎᒃ.
ᓂᕈᐊᖅᑕᐅᔪᖅ ᓄᑖᙳᖅᑎᑕᐅᓗᓂ ᐊᔪᕈᓐᓃᖅᓴᖅᑕᐅᔪᖅ ᐱᒋᐊᖅᑕᐅᓪᓗᓂ ᐊᐃᕆᓕ 1, 2018−ᒥᑦ. ᐊᕐᕌᒍᒥ
ᐊᑐᖅᑐᐊᕐᓂᖅ ᐋᔩᖃᑎᒌᒍᑕᐅᔭᕆᐊᓕᒃ ᐊᑐᓂ ᓄᑖᙳᕆᐊᕈᑎᔪᓄᑦ ᐃᓱᓕᑦᑕᕌᖓᑕ.  ᐊᑐᖅᑐᐊᖅᑕᐅᔪᖅ
ᓄᑖᙳᕆᐊᖅᑕᐅᔾᔪᑎᒧᑦ ᒫᓇᓕᓴᕐᒧᑦ ᐊᑐᖅᑐᐊᖅᑕᐅᓂᐊᖅᑐᓄᑦ ᐊᑭᐅᔪᖅ ᐊᔾᔨᐸᓗᐊᓄᑦ ᐃᓂᐅᔪᒧᑦ
ᓄᑖᙳᕆᐊᖅᑕᐅᓚᐅᖅᑎᓪᓗᒍ.

ᑲᑎᒪᔩᑦ ᐊᖏᖅᓯᒪᖕᒥᔪᑦ Xerox−ᑯᓐᓄᑦ ᐱᔨᑦᑎᕋᖅᑕᐅᔾᔪᑎᓄᑦ $192 ᑕᖅᑭᑕᒫᑦ ᔫᓂ 30, 2020−ᒧᑦ ᑎᑭᓪᓗᒍ.

